
Тот водзач обявени дзекуюци потримовки Мисиї ОЕБС у Сербиї и 
донацийом державох членох: Федералней Републики Нємецкей и Зєдинєних 

Америцких Державох

Змист того водзача дава становиска и думаня автора хтори ше нє муша  
поклопйовац зоз становисками Мисиї ОЕБС.

Оригинално издање ове публикације објављено је на српском језику, у издању 
Сталне конференције градова и општина, у Београду, 2006 године.

Најлепше се захваљујемо Мисији ОЕБС и војвођанском Секретаријату за 
управу, прописе и националне мањине на помоћи при превођењу публикације 

на језике мањина. 

The original version of  this booklet is published in Serbian language by the 
Standing Conference of  Towns and Municipalities, in Belgrade, 2006.

We would like to thank the OSCE Mission to Serbia as well as the Provincial 
Secretariat for Regulations, Administration and National Minorities of  

Vojvodina for helping with the translation of  the booklet in to
additional languages.



     



��� 5 ���

Од октобра 2000. року Сербия преходзи през еко-
ном ски, политични и социялни реформи у хто рих 
процес де цент ра лизациї постал єден зоз клю ч них 

цильох на драги за демократизацию. Тот процес подро-
зумює преношенє ком пе тенцийох, одвичательносцох и 
средствох зоз централних структурох на општини и городи, 
змоцнююци на тот способ локални власци и оможлївююци 
им ришовац свойо проб леми на ефикаснєйши способ.

Закон о локалней самоуправи, принєшени у фебруаре 
2002. року, уведол одредзене число значних новосцох у 
вязи з орґанизацию новей системи и орґанох локалней 
власци. Медзи тима инициятивами, ускладзованє интересох 
розличних етнїчних ґрупох през творенє нових локалних 
целох у самим фокусу запровадзованя децентрализациї у 
Сербиї. Закон о локалней самоуправи предвидзує устано-
вйованє совитох за медзинационални одношеня – локалних 
целох чия главна компетенция защицовац и унапредзовац 
етнїчну єднакосц у мултиетнїчних општинох.

През цали процес вибудови демократского окруженя у 
Сербиї, Стаємна конференция городох и општинох (СКГО) 
пошвецена унапредзеню и розвою локалней самоуправи, 
потримуюци єй интереси и промовуюци сотруднїцтво 
лок ал них власцох. З тим у вязи СКГО, у рамикох Проє кту 
потримовки општином, хтори ше запровадзує под покро ви-
тельством Мисиї ОЕБС и СЧГ, почала правиц Водзач през 
роботу општинских совитох за медзинационални одношеня хтори 
Вам зоз задовольством представяме.

Тот водзач, як резултат сотруднїцтва и консултацийох 
медзи Мисию ОЕБС у Сербиї и Чарней Гори, СКГО, 

Уводное слово

Министерством за державну управу и локалну самоуправу 
и Центром за виглєдованє етницитету Сербскей академиї 
наукох и уметносцох, ма як циль обезпечиц потримовку 
етнїчно мишаним општином у їх пробованьох створиц етн-
їчно толерантни штредок у хторим шицки гражданє маю 
исти права. Вон обєдинює релевантни информациї о етнї-
чним составе Сербиї, як и домашнїх и медзинародних прав-
них рамикох у вязи зоз защиту меншинских правох, по ну ка-
юци пояшнєня и дава совити мултиетнїчним општином у 
поглядзе роботи совитох.

Водзач уключує и студиї случайох, направени на 
основи нащивох поєдиним општином. Тоти студиї можу 
буц окреме значни за занятих у општинох, понеже описую 
искуства сербских општинох – пионирох у снованю сови-
тох за медзинационални одношеня. Понукнута и лїстина 
нєо бовязуюцих предкладаньох хтори ше одноша на устано-
вй ованє и функционованє совитох, зоз хторима ше суґерує 
можлїви ришеня проблемох яки ше можу зявиц у Ваших 
каждодньових активносцох.

По Закону о локалней самоуправи, скупштини оп-
шт инох маю подполну самостойносц у конструктивним 
хаснованю терашнїх правних рамикох же би совити постали 
ефикаснейши цела локалней самоуправи у мултиетнїчних 
општинох. Прето ше наздаваме же тот водзач послужи як 
ха сновите средство у каждодньових активносцох Ваших со-
ви тох.

Отворени зме за Вашо суґестиї и идеї о тим як злєпшац 
потерашню праксу потримуюци Вас же бизме заєднїцки 
робели на розвиваню демократскей и толерантней локалней 
самоуправи у Сербиї.

Дьордє Станичич,
ґенерални секретар СКГО  

Увод
По приношеню Закона о локалней самоуправи, у 

фебруаре 2002. року, у нашей дружтвеней и правней пракси 
установени институциї хтори по теди нє було. Источашнє, 
општином препущени компетенциї зоз хторима би требали 
автономно управяц. Циль тих мирох то запровадзованє 
децентрализациї и даванє нових овласценьох општином 
у процесу змоцньованя локалней демократиї. Сущна часц 
того процесу то гражданска инициятива, односно моцнєнє 
одвичательносци гражданох за обставини у локалних зає-
днїцох у хторих жию.

Медзи нови институциї спадаю и совити за мед зи-
на ционални одношеня хтори ше, под условиями яки 
предписани зоз Законом о локалней самоуправи, снує у 
општинох з национално мишаним составом жительства.

У узшим смислу, циль установйованя совитох роз па-
трац одлуки скупштини општини хтори ше одноша на 
витворйованє ровноправносци националних заєднїцох и у 
вязи з тим давац думанє и порушовац зоз законом пред ви дзе-
ни инициятиви защити їх правох.

У ширшим смислу, функциї тих целох би ше могли 
одношиц и на други питаня у вязи зоз витворйованьом 
друж твеней стабилносци у локалней заєднїци: превенцию и 

1
ЦИЛЬ ВОДЗАЧА

ришованє конфликтох, промоцию толеранциї и почитованє 
розличносцох и змоцньованє медзиетнїчних диялоґох.

У смислу члена 63. Закона о локалней самоуправи, 68 
општини мултиетнїчни, а лєм у 18 општинох установени со-
ви  ти за медзинационални одношеня. У општинох у хторих 
тоти цела формовани, обачлїви проблеми у поглядзе їх 
функ  ционованя, вибору членох совитох и друге.

Водзач през роботу совитох за медзинационални одношеня 
наменєни членом совитох за медзинационални одношеня 
и компетентним у єдинкох локалней самоуправи хто-
рих би требало упутиц до основних поняцох, законских 
ри шеньох и процедурох зоз хторима ше стретаю члени 
со витох за медзинационални одношеня. Тот текст би мал 
допринєсц їх лєгчейшому знаходзеню у вязи зоз пи тан-
ями хтори ше одноша на витворйованє националней ров-
но правносци. При тим би требало мац на розуме же ше у 
єдинкох локалней самоуправи векша национална заєднїца 
може найсц у положеню меншини, алє и то же ше векшина 
компетенцийох совитох за медзинационални одношеня 
одноши на защиту правох националних меншинох.

 У тим смислу основни циль Водзача то помогнуц 
скупштином општинох и гражданом же би препознали 
потребу установйованя совиту за медзинационални одно ше-
ня, упутиц компетентних на способ вибору членох Совиту и 
дїлокруг роботи того цела, алє и указац на терашнї и можлїви 
проблеми и препреченя. 

Водзач ма и предкладаня за унапредзованє роботи, 
снованє и функционованє совитох, алє би их нє требало 
похопиц як єднообразни модел хтори би ше безусловно и 
нє критично применьовало. У ствари, слово о замеркованьох 
хтори у одредзених случайох можу помогнуц при од стра н ьо-
ва ню евентуалних дилемох.

Основна вредност тих предкладаньох то же вони 
ушлїдзели, або голєм векшина з нїх, зоз пракси постояцих 

совитох за медзинационални одношеня и замеркованьох, 
заувагох и предкладаньох хтори сообщовали члени совитох, 
одборнїки у скупштинох општинох и гражданє у мулти етнїч-
них општинох.

У рамикох другей фази Проєкту потримовки општином, 
хтори запровадзує Стаємна конференция городох и оп штин-
ох зоз потримовку Мисиї ОЕБС у Сербиї и Чарней Гори, 
плановане пририхтованє и обявйованє публикациї хтора би 
помогла мултиетнїчним општином при снованю и роботи 
совитох за медзинационални одношеня.

Требало би спомнуц же нєпоштредни виглєдованя хто-
ри предходзели писаню Водзача, як и сам текст, настали у 
остатнїх трох мешацох 2005. року. У тим периодзе окон че -
не виглєдованє у 12 општинох у хторих совити за мед зи на-
ционални одношеня були формовани и у штирох оп  штинох 
у хторих поступок установйованя совитох бул у цеку.

Други податки достати з анализу општинских статутох и 
других документох яки прилапени од фебруара 2002. року до 
конца прешлого року и зоз виглєдованя Локална демократия 
и управянє у мултиетнїчних локалних заєднїцох у Сербиї хторе 
запровадзує Центер за виглєдованє етницитету.

У тексту Водзача ше хаснує поняца хтори блїжей 
одредзую место, улогу и циль општинских совитох за 
медзинационални одношеня. Векшина тих поняцох ве це-
йзначна и мож их, у зависносци од дисциплини и тео ри-

ЯК НАСТАЛ ВОДЗАЧ?

ТЕРМИНОЛОҐИЯ

йного уфундаментованя, розлично толковац. На тим месце 
указуєме на толкованя ключних терминох у смислу закона 
и пракси у Сербиї.

Национално мишана општина
(мултиетнїчна општина)

Под национално мишанима општинами ше подрозумює 
општини у хторих єдна национална заєднїцу твори вецей як 
5% вкупного числа жительства, або кед шицки заєднїци творя 
вецей як 10% по остатнїм попису жительства у Републики 
Сербиї (Закон о локалней самоуправи).

Национална меншина

Национална меншина то кажда ґрупа державянох Сою-
зней Републики Югославиї хтора по численосци достаточно 
репрезентативна, гоч представя меншину на териториї 
Союзней Републики Югославиї, припада даєдней зоз ґрупох 
жительства хтори у длугей и цесней вязи зоз територию 
Союзней Републики Югославиї и ма прикмети як цо то язик, 
култура, национална або етнїчна припадносц, походзенє 
або вира, по хторих ше розликує од векшини жительства 
и чийо припаднїки характеристични по тим же ше стараю 
вєдно отримовац свой заєднїцки идентитет, уключуюци 
културу, традицию, язик або релиґию. Под националнима 
меншинами, у смислу того закона, будзе ше подрозумйовац 
шицки ґрупи державянох хтори ше волаю або одредзую 
як народи, национални и етнїчни заєднїци, национални и 
етнїчни ґрупи, националносци и народносци... (Закон о 
защити правох и шлєбодох националних меншинох у СР 
Югославиї, член 2).

Национална заєднїца

Тото поняце, гоч ше зявює у члену 63. Закона о локалней 
самоуправи и Дїловнїку о роботи Народней скупштини 
Републики Сербиї, нє дефиноване у нашей правней системи. 
Виводзи ше го зоз поняца нациї и, за тоти цилї, мож го 
означиц як ґрупу людзох истого етнїчного походзеня хтора 
жиє у Сербиї и ма матичну националну державу.

Етнїчна заєднїца

Як и предходне поняце, правно є нє уфундаментоване. 
Же би ше лєгчейше розумело текст, хаснуєме го як термин 
хтори означує ґрупу людзох заєднїцкого етнїчного походзеня 
хтори нє маю матичну державу.

У Водзачу пояшнєни основни поняца у вязи з ин сти-
ту цию Совиту за медзинационални одношеня, искус т вами 
општинох хтори тоти цела установели и з їх роботу, а дати и 
предкладаня хтори би мали помогнуц у вязи зоз снованьом 
совитох, компетенциями тих целох и їх улоги у процесу 
розвою локалней демократиї.

Увагу би требало пошвециц гевтим часцом Водзача 
хтори указую на приклади добрей пракси, алє и на дилеми 
зоз хторима ше стретаю єдинки локалней самоуправи у вязи 
зоз роботу совиту за медзинационални одношеня.

ЯК ЧИТАЦ И ХАСНОВАЦ ВОДЗАЧ

У уводним, першим поглавю читательови ше сообщую 
основни идеї у вязи зоз цильом и структуру Водзача, а указане 
и на терминолоґию и основни методски поступки зоз 
хторима зберани и анализовани податки у вязи зоз роботу 
совиту за медзинационални одношеня.

У другим поглавю Водзача описана правна основа 
установйованя совитох за медзинационални одношеня и 
таксативно наведзени мултиетнїчни општини у Сербиї.

Треце поглавє то чежиско Водзача и материя кон цен-
тро вана у даскельо оддзелькох хтори указую на условия яки 
Закон о локалней самоуправи поставел у вязи з уста но вй о-
ваньом, роботу и компетенциями општинских совитох за 
медзинационални одношеня. У поглавю указане на добру 
праксу у мултиетнїчних општинох у вязи зоз роботу совитох, 
алє и на проблеми и дилеми зоз якима ше єдинки локалней 
самоуправи стретаю.

У штвартим поглавю ше дава препоруки у вязи 
зоз унапредзеньом роботи совитох за медзинационани 
одношеня, алє и предкладаня на основи хторих би єдинки 
локалней самоуправи ефикаснєйше формовали совити, 
односно приношели потребни одлуки, кандидовали, вибе-
рали членох и почитовали процедури.

На концу, после кратких заключних розпатраньох на ихо-
дзиме на два додатки ґу тексту, зоз хторих перши указує на 
етнїчну структуру Сербиї, як и на општини хтори, у смислу 
члена 63. Закона о локалней самоуправи, мултиетнїчни.

Шлїдуюци додаток пошвецени защити правох нацио-
налних меншинох. Гоч ше основна идея у вязи зоз роботу 
совитох за медзинационални одношеня нє одноши буквално 
на национални меншини алє на национални заєднїци, медзи 
хтори спадаю и сербска и чарногорска заєднїца, у пракси 

ше роботи совитох найчастейше одноша на проблеми 
припаднїкох националних меншинох.

Намагаюци ше членох општинских совитох за мед зи-
на ционални одношеня увесц до зложеней материї защити 
правох меншинох, Водзач обрабя медзинародни стандарди 
тей защити, инструменти хтори предвидзени у домашнєй 
уставно-правней системи и, конєчно, витворйованє пра-
вох меншинох у єдинкох локалней самоуправи.

основа за снованє
совитох за
медзинационални
одношеня у
мултиетнїчних
општинох

Медзи пробованями же би ше унапредзело мед зи на-
цио нални одношеня у локалних заєднїцох  член 
63. Закона о локалней самоуправи1.

1 „У национално мишаних општинох ше снує совит за 
медзинационални одношеня хтори творя представителє шицких 
националних и етнїчних заєднїцох.

2

ЗАКОН О ЛОКАЛНЕЙ
САМОУПРАВИ – ЧЛЕН 63.

Правна

Зоз тим членом до правного и дружтвеного живота 
жеми уведзена институция општинских совитох за медзи-
национални одношеня хтори треба же би провадзели 
стан и занїмали ше зоз питанями витворйованя, защити и 
унапредзованя националней ровноправносци у локалних 
заєднїцох.

Спрам пасуса 1. того члена предвидзене же би ше у 
„национално мишаних општинох сновало Совит за медзи-
на ционални одношеня хтори творя представителє шицких 
националних и етнїчних заєднїцох“.

Значи, законодавец ясно утвердзел обовязку оп-
шти н ох зоз национално мишаним составом жительства 

Як национално мишани општини, у смислу того закона, трима ше 
општини у хторих єдна национална заєднїца твори вецей як 5% 
вкупного числа жительства або кед шицки заєднїци  творя вецей як 
10% по остатнїм попису жительства у Републики Сербиї.
Представительох у Совиту за медзинационални одношеня можу мац 
заєднїци зоз вецей як 1% учасци у вкупним жительстве општини.
Совит розпатра питаня витворйованя, защити и унапредзованя 
националней ровноправносци, у складзе зоз законом и статутом.
Совит о своїх становискох и предкладаньох обвисцує скупштину 
општини хтора длужна вияшнїц ше о нїх на першей наступней 
схадзки, а найпознєйше у чаше 30 дньох.
Скупштина општини длужна предкладаня шицких одлукох хтори 
у вязи зоз правами националних и етнїчних заєднїцох предходно 
доручиц на думанє Совиту за медзинационални одношеня.
Совит за медзинационални одношеня ма право пред Уставним 
судом порушац поступок за оценьованє уставносци и законїтосци 
одлуки або другого общого акта скупштини општини кед дума 
же з нїма нєпоштредно потупени права национални и етнїчних 
заєднїцох хтори представени у Совиту за медзинационални 
одношеня и право под истима условиями пред Управним судом 
порушац поступо за оцену согласносци одлуки або другого общого 
акта скупштини општини зоз статутом општини.
Дїлокруг, состав и способ роботи Совиту за медзинационални 
одношеня ше ушорює з одлуку скупштини општини, у складзе зоз 
статутом“.

же би основали Совит за медзинационални одношеня, 
алє почитуюци принцип автономиї єдинкох локалней 
самоуправи утвердзел флексибилни рамики їх установйованя. 
Єдинком локалней самоуправи зохабене обдумац способ 
як виберу членох Совиту и конкретизовац їх зоз законом 
утвердзени компетенциї.

У пракси то значи же би општини, хтори спрам 
резултатох остатнього попису жительства сполнюю 
критериї мултиетнїчносци, односно же у нїх бива вецей 
як 5% жительства єдней националней заєднїци або же 
шицки национални заєднїци, спрам резултатох остатнього 
попису жительства Републики Сербиї, творя вецей як 10% 
вкупного жительства општини, мали у своїх статутох 
предвидзиц установйованє совитох за медзинационални 
одношеня (член 63. пасус 2).

Зоз шлїдуюцим пасусом истого члена закона ше прецизує 
же представительох „у Совиту за медзинационални одношеня можу 
мац заєднїци зоз вецей як 1% учасци у вкупним жительстве 
општини“. Тота формулация у процивносци зоз спомнутим 
першим пасусом истого члена хтори ясно утвердзує же у 
тим целу заступени представителє шицких националних и 
етнїчних заєднїцох. Нє ясне прецо законодавец похасновал 
процивсловни одредби и з тим оможлївел розлични 
толкованя.

Гоч законодавец у пасус 8. предвидзел же дїлокруг роботи 
Совиту утвердзує скупштина општини з окремну одлуку, 
основа дїлокругу утвердзена у пасусу 4: „Совит розпатра 
питаня витворйованя защити и унапредзеня националней 
ровноправносци, у складзе зоз законом и статутом“.

Така формулация условює два дилеми:
1. термин у складзе зоз законом мож похопиц у узшим смислу, 

так же нас унапрямує лєм на Закон о локалней самоуправи, 
алє и у ширшим смислу -на цалу уставно-правну систему;

2. факт же дїлокруг роботи утвердзени зоз законом, алє и 
же є зверени скупштини општини, могол би указац на тото 
же ше з одлуку скупштини општини лєм розрабя процедуру 
яка утвердзена зоз статутом, хтора би, по правилу, мала буц 
у согласносци зоз законом, алє и на толкованє же ше зоз 
пасусом 8. отвера можлївосц пременки способу роботи яки 
предвидзени зоз законом и статутом.

Таке заключованє нє без основи, бо питанє способу 
роботи даєдного цела нє „лєм“ питанє процедури, кед ше 
зна же зоз процедуру мож блокировац и знєважиц роботу 
гоч хторого цела або орґана.

Випатра же би тоту инициятиву требало ришиц з 
урядовим толкованьом компетентного державного орґана, 
а же би ше по теди дїлокруг роботи ушорйовало з одлуку 
скупштини општини.

Зоз дїлокругу роботи шлїдза компетенциї совитох. 
Основни, зоз законом дефиновани компетенциї тоти:

� „о своїх становискох и предкладаньох обвисцовац 
скупштину општини, хтора длужна вияшнїц ше о нїх 
на першей наступней схадзки, а найпознєйше у чаше 
30 дньох“;

� „пред Уставним судом порушац поступок за оце ньо-
ва нє уставносци и законїтосци одлуки або другого 
общого акта скупштини општини кед дума же з 
нїма нєпоштредно потупени права националних и 
етнїчних заєднїцох хтори представени у Совиту за 
медзинационални одношеня и право под истима 
условиями пред Уставним судом порушац поступок 
за оцену согласносци одлуки або другого общого 
акта скупштини општини зоз статутом општини“.

З Одлуку скупштини општини мож утвердзиц и други 
компетенциї Совиту, алє у тим случаю треба водзиц 

рахунку о тим же ше з нїма нє пребера компетенциї других 
роботних целох скупштини општини або вивершних и 
других орґанох општини.

У одношеню на критериї зоз члена 63. Закона о локалней 
самоуправи у Сербиї єст 68 мултиетнїчни општини з котрих 
ше 41 находзи у Войводини, а 27 у централней Сербиї.

Општини у Войводини у хторих спрам Закона 
о локалней самоуправи сполнєни условия за 

установйованє совитох за медзинационални одношеня

ОПШТИНИ ВКУПНО 
ЖИТЕЛЬОХ

ВКУПНО 
ПРИПАДНЇКОХ 

НАЦИОНАЛНИХ 
МЕНШИНОХ

%

Ада 18.994 15.297 80,54

Алибунар 22.954 8.711 37,95

Апатин 32.813 10.384 31,65

Бач 16.268 7.743 47,60

Бачка Паланка 60.966 10.703 17,56

Бачка Тополя 38.245 24.912 65,14

Бачки Петровец 14.681 10.412 70,92

Бечей 40.987 22.423 54,71

Била Церква 20.367 3.652 17,93

Беочин 16.086 4.230 26,30

Чока 13.832 8.091 58,49

МУЛТИЕТНЇЧНИ ОПШТИНИ У СЕРБИЇ

ОПШТИНИ ВКУПНО 
ЖИТЕЛЬОХ

ВКУПНО 
ПРИПАДНЇКОХ 

НАЦИОНАЛНИХ 
МЕНШИНОХ

%

Индїя 49.609 5.211 10,50

Ириґ 12.329 1.670 13,55

Канїжа 27.510 24.964 90,75

Кикинда 67.002 12.792 19,09

Ковачица 27.890 17.775 63,73

Ковин 36.802 7.098 19,29

Кула 48.353 13.325 27,61

Мали Идьош 13.494 8.008 59,34

Нова Црня 12.705 3.478 27,38

Нови Бечей 26.924 7.119 26,44

Нови Кнежевац 12.975 4.884 37,64

Нови Сад - город 299.294 48.366 16,16

Оджак 35.582 4.455 12,52

Панчево 127.162 22.279 17,52

Пландиште 13.377 5.406 40,41

Сечань 16.377 4.050 24,73

Сента 25.568 21.895 85,63

Шид 38.973 7.210 18,50

Србобран 17.855 5.127 28,71

Ср. Карловци 8.839 1.422 16,09

Стара Пазова 67.576 10.075 14,91

Суботица 148.401 102.330 68,96

Темерин 28.275 9.284 32,83

ОПШТИНИ ВКУПНО 
ЖИТЕЛЬОХ

ВКУПНО 
ПРИПАДНЇКОХ 

НАЦИОНАЛНИХ 
МЕНШИНОХ

%

Титель 17.050 1.883 11,04

Вербас 45.852 10.025 21,86

Вершец 54.369 12.337 22,69

Жабель 27.513 3.153 11,46

Житиште 20.399 7.038 34,50

Зомбор 97.263 30.140 30,99

Зренянин 132.051 26.168 19,82

* Уключени шлїдуюци национални заєднїци: Югославянє, 
Албанци, Бошняци, Болгаре, Бунєвци, Влахи, Ґоранци, Мадяре, 
Македонци, Муслиманє, Нємци, Роми, Румунє, Руси, Руснаци, 
Словаци, Словенци, Українци, Горвати и Чехи.

Жридло: Центер за виглєдованє етницитету, Виглєдованє: 
Управянє у мултиетнїчних општинох, 2004-2005.

Општини у централней Сербиї у хторих спрам 
Закона о локалней самоуправи сполнєни условия за 

установйованє совитох за медзинационални одношеня

ОПШТИНИ ВКУПНО 
ЖИТЕЛЬОХ

ВКУПНО 
ПРИПАДНЇКОХ 

НАЦИОНАЛНИХ 
МЕНШИНОХ

%

Бабушница 15.734 1.219 7,75

Била Паланка 14.381 1.272 8,85

Бойник 13.118 1.391 10,60

Болєвац 15.849 4.663 29,42

ОПШТИНИ ВКУПНО 
ЖИТЕЛЬОХ

ВКУПНО 
ПРИПАДНЇКОХ 

НАЦИОНАЛНИХ 
МЕНШИНОХ

%

Бор 55.817 12.758 22,86

Босилеґрад 9.931 7.378 74,29

Буяновац 43.302 27.656 63,87

Димитровґрад 11.748 6.433 54,76

Долєвац 19.561 1.106 5,65

Ґолубац 9.913 1.051 10,60

Коцелєва 15.636 875 5,60

Кучево 18.808 5.476 29,12

Майданпек 23.703 3.145 13,27

Медведя 10.760 2.951 27,43

Неґотин 43.418 3.877 8,93

Нова Варош 19.982 1.680 8,41

Нови Пазар 85.996 67.612 78,62

Петровец 34.511 4.324 12,53

Прешево 34.904 31.487 90,21

Прибой 30.377 7.187 23,66

Приєполє 41.188 17.221 41,81

Сєница 27.970 21.232 75,91

Сурдулица 22.190 3.306 14,90

Тутин 30.054 28.605 95,18

Вранє 87.288 5.436 6,23

Жаґубица 14.823 3.378 22,79

Житорадя 18.207 1.171 6,43

*Ураховани шлїдуюци национални заєднїци; Югославянє, 
Албанци, Бошняци, Болгаре, Бунєвци, Влахи, Ґоранци, Мадяре, 
Македонци, Муслиманє, Нємци, Роми, Румунє, Руси, Руснаци, 
Словаци, Словенци, Українци, Горвати и Чехи.

Жридло: Центер за виглєдованє етницитету, Виглєдованє: 
Управянє у мултиетнїчних општинох, 2004-2005.

Совит
за медзинационални 

одношеня у 
мултиетнїчних општинох

Спрам податкох хтори по початок децембра 2005. 
року позберали Стаємна конференция городох и 
општинох и Центер за виглєдованє етницитету, 

совити за медзинационални одношеня установени у 16 
войводянских општинох и у двох општинох у централней 
Сербиї, и меновани члени совитох у тих општинох.

Општини у Войводини у хотрих установени совити за 
медзинационални одношеня

Ада

Апатин

3

ОПШТИНИ У ХТОРИХ УСТАНОВЕНИ 
СОВИТИ ЗА МЕДЗИНАЦИОНАЛНИ 

ОДНОШЕНЯ

Бечей

Ковачица

Ковин

Нови Бечей

Нови Сад

Оджак

Пландиште

Суботица

Темерин

Вершец

Жабель

Житиште

Зренянин

Нови Кнежевац

У роботи 16 менованих општинских совитох за мед-
зинационални одношеня у Войводини участвую пред-
ставителє чарногорскей, бунєвацкей, горватскей, маке дон с-
кей, мадярскей, румунскей, ромскей, словацкей и сербскей 
заєднїци.

У општинох Бач, Бачка Паланка, Бачка Тополя, Била 
Церква, Беочин, Ириґ, Канїжа, Кула, Нова Црня, Панчево, 
Сримски Карловци, Сримска Митровица, Стара Пазова, 
Сечань, Сента, Србобран, Титель и Вербас зоз статутами пред-
вид зене же би ше формовало совити за медзинационални 
одно шеня, алє тоти цела по тераз нє установени.

Општини у централней Сербиї у хторих установени 
совити за медзинационални одношеня

Приєполє

Прибой

На териториї централней Сербиї, у смислу члена 63. 
Закона о локалней самоуправи, єст 27 мултиетнїчни оп шти-
ни, а национални заєднїци чийо представителє треба же би 
були заступени у општинских совитох за медзинационални 
одношеня то Албанци, Бошняци, Болгаре, Чарногорци, 
Мус лиманє, Роми, Серби, Влахи и Югославянє хтори зоз 
вецей як 2% жительства заступени у општинох Босилеґрад 
и Димитровґрад дзе жию углавним припаднїки болгарскей 
на ционалней меншини.

Општини Александровац, Буяновац, Босилеґрад, 
Димитровґрад, Кралєво, Лесковац, Мало Црниче и Нова 
Варош тиж зоз статутами предвидзели формованє совитох 
за медзинационални одношеня, алє по тераз нє принєсли 
одлуки о їх снованю и ришеня о менованю або виборе 
чле нох совитох. Интересантне же општини Лесковац (спо-
ме дзи 156.252 жительох, Ромох єст 6.989, односно 4,47%), 
Кралєво (спомедзи 121.707 жительох єст лєм 867 Ромох, цо 
значи же 0,72% вкупного жительства општини нє Серби), 
Мало Црниче (вкупно 13.853, жительох медзи хоторима єст 
и 401 Влах, односно 2,89% и 194 Ромох, односно 1,40%) и 
Александровец, дзе аж 98,79% сербске жительство, хтори у 
смислу Закона о локалней самоуправи нє мултиетнїчни, зоз 
статутом предвидзели установйованє совитох за мед зи на цио-
нал ни одношеня.

Совит за медзинационални одношеня ше снує у општин-
ох зоз национално мишаним составом жительства спрам 
услов ийох хтори предвидзени зоз членом 63. Закона о ло-
кал ней самоуправи (опать: Поглавє II).

Процедура установйованя совитох

Процедура установйованя општинского Совиту за мед-
зинационални одношеня препущена скупштини оп шти-
ни. Поступок процедури почина зоз потвердзованьом мулти-
етн їчней општини у статуту же ма обовязку формовац Совит 
за медзинационални одношеня яка утвердзена зоз законом, а 
закончує ше зоз приношеньом ришеня скупштини општини 
о формованю Совиту и менованю членох. У медзичаше ше 
одвива процедура у вязи з вибором членох того цела.

� Цек процедури то:
1. Дефинованє Совиту у статуту општини;
2. Инициятива за установйованє Совиту;
3. Предкладанє членох Совиту и консултованє у вязи зоз 

пред ложенима кандидатами;
4. Одлука скупштини општини о дїлокругу, составе и 

способе роботи Совиту за медзинационални одно-
шеня;

5. Ришенє скупштини општини о снованю Совиту за 
медзинационални одношеня и менованю членох.

СНОВАНЄ СОВИТОХ
И ВИБОР ЧЛЕНОХ

По описаней процедури Совит формовала векшина 
општинох. Општински статути найчастейше маю член зоз 
хторим ше предвидзує установйованє совиту, а шиц ки 
други одлуки и обовязки у вязи зоз тим ше препущує скуп-
шти ни општини.2

После того шлїдзи одредзена празнїна у процедури, бо 
зоз законом нє предвидзене, а у статутох то нє правило же 
би ше одредзовало хто порушує инициятиву за снованє 
совиту, односно хто порушує поступок кандидованя членох 
Совиту. То мож обачиц у факту же совити установени лєм у 
18 спомедзи 68 мултиетнїчних општинох у Сербиї хтори би 
го мали конституовац.

Длуги период медзи утвердзованьом статутарней обо вяз-
ки општини же би основала Совит и приношеньом одлуки 
скуп штини општини о тим тиж потвердзує становиско же 
би тото питанє требало пояшнїц.

У векшини општинох хтори конституовали Совит ини-
ция тиву порушовала скупштина општини.

После инициятивней фази шлїдзи поступок пред кла-
да ня кандидатох за членох Совиту. У вязи зоз тоту часцу 
про цедури обачени розлични искуства єдинкох локалней 
самоуправи.

Обще начало о тим же у Совиту треба же би були 
заступени представителє шицких националних и етнїчних 
заєднїцох хтори у вкупним чишлє жительства општини маю 
1%  углавним ше почитує, алє понеже нєт упутства у вязи 
зоз предкладаньом кандидатох, явяю ше одредзени дилеми 
и нєправилносци.
2 Приклади: видзиц статути општинох: Ада („Сл. новини“, число 

22/2004); Бечей („Сл. новини“, число 3/2002); Апатин (2002); 
Жабель ((„Сл. новини“, число 6/2002); Зренянин („Сл. новини“, 
число 3/2002); Житиште („Сл. новини“, число 4/2005); Ковачица 
(„Сл. новини“, число 5/2002); Суботица („Сл. новини“, число 
19/2002); Нови Сад („Сл. новини“, число 11/2002); Пландиште (31. 
май 2002); Темерин („Сл. новини“, число 4/2002).

Пракса єдинкох локалней самоуправи

Предкладанє и вибор членох Совиту зоз шорох 
националних меншинох

� У даскельо општинох, у случаю кандидатох зоз шорох 
националних меншинох предкладаче национални 
совити националих меншинох (опать: Додаток 2, 
бок 71). У општинох Апатин, Ковачица, Зренянин и 
Жабель национални совити националних меншинох 
директно предкладали членох совитох.

� У општини Нови Бечей инициятива за снованє 
Совиту и предкладанє членох Совиту ушорени з 
Одлуку о снованю Совиту, хтора принєшена на 
схад зки СО 29. марца 2005. року. У тим документу 
та кса тивно начишлєни национални и етнїчни зає-
днї ци хтори у општини участвую зоз вецей як 1% 
жи тельства, а потим прецизоване же кажда заєднїца 
хтора сполнює тото условиє заступена у Совиту зоз 
двома представителями. З истим актом предвидзене 
же скупштина општини порушує поступок вибору 
членох Совиту, як и же право предкладача маю ґру пи 
гражданох, односно найменєй 10 припаднїки одре д-
зеней заєднїци; же одборнїки у скупштини општи ни 
можу предложиц кандидата заєднїци хторей припа-
даю и, конєчно, здруженє хторе реґистрованє за 
очу ванє националних, етнїчних, културних и других 
окрем носцох заєднїцох. Зоз предкладаньом треба до-
ру чиц и особни податки о кандидатови, писану вияву 
кан ди дата о националней припадносци и доказ о тим 
же предкладанє поднєсли овласцени предкладаче.

� Шлїдуюцу окремносц у вязи зоз предкладаньом 
кандидатох за членох Совиту зоз шорох националних 

меншинох находзиме у Одлуки о дїлокругу, составе 
и способе роботи Совиту за медзинационални одно-
ше ня општини Пландиште, по хторей у Совиту 
заступени представителє националних меншинох 
хтори жию у општини: Мадяре, Румунє, Словаци, 
Македонци и Роми. Совит ма дзешец членох, а чле-
нох ше вибера на основи предкладаня здруженя на-
цио налних меншинох  заступених у општинским 
совиту або месних заєднїцох у хторих национални 
мен шини и етнїчни заєднїци творя вецей як 50% вкуп-
но го жительства населєного места.3

Процивнє формализованому и у процедуралним 
смислу добре задуманому процесу предкладаня 
кан ди датох зоз шорох националних меншинох, у 
општинох Бечей и Пландиште принєшени одлуки у 
векшини општинох у хторих ше тота часц процесу 
фо рмованя совитох одвива на иншаки способ – 
дзекеди на основи нєдосц ясней процедури.

� У тим смислу би требало указац на поступок пред-
кла даня членох Совиту зоз шорох националних 
мен шинох у городзе Новим Садзе. Спрам Одлуки 
о дїлокругу, составе и способе роботи Совиту 
за медзинационални одношеня городу Нового 

3 У составе Совиту у општини Пландиште нєт представительох 
сербскей заєднїци. Маюци у оглядзе же сербска заєднїца у 
Пландишту ма вецей як 60% жительох, як и природу роботи 
Совиту за медзинационални одношеня, нєт дружтвено оправдани и 
правно валидни причини же би представителє тей заєднїци нє були 
заступени у роботи того цела. З другого боку, понеже абсолутну 
векшину у СО Пландиште, хтора принєсла шицки спомнути одлуки, 
творя одборнїки условно поведзене „векшинских“ политичних 
странкох, вец можлїве же слово о тим же вони нє жадали участвовац 
у роботи того цела. Заш лєм, випатра же ше роби о нєдостаточней 
роздуманосци компетентних при формованю Совиту, а нє о 
нєдобрей намири и нєдзбалосци.

Саду, хтора принєшена 9. септембра 2005. року4, 
предвидзене же ше членох Совиту припаднїкох на-
ци о налних меншинох вибера и зоз шора углядних 
гражданох националних и етнїчних заєднїцох, а на 
предкладанє їх националних заєднїцох и у консултациї 
з представителями орґанизацийох националних и 
етнїчних заєднїцох хтори дїйствую у городзе.
Способ на хтори право предкладаня кандидатох 
формуловане у городзе Новим Садзе зохабя можлївосц 
за блокаду установйованя того цела и потенциялну 
обструкцию його познєйшей роботи. У пракси би 
то могло випатрац так же кандидатох предкладаю 
велї меншински орґанизациї, ґрупи гражданох, нє за-
висни кандидати, а после консултацийох ше зоз мен-
шин скима орґанизациями яки дїйствую у городзе, по 
нєдосц ясних критерийох селектую и за вибор пред-
кла даю кандидати хтори познєйше нєдїлотворно 
уплї вую на познєйше приношенє одлукох.

� Подобна ситуация обачена и у општини Житиште, 
дзе при предкладаню кандидатох зоз шорох мен шин-
ских националних заєднїцох Мадярох, Словацох, 
Ру му нох и Ромох нє консултовани їх национални 
совити, алє орґанизована явна розправа у хторей нє 
участ вовали представителє опозицийних политичних 
парти йох и векша часц їх виберачох.5

У случайох кед ше при виборе членох совиту зоз 
шорох националних меншинох нє консултую їх 
национални совити, а при тим нє утвердзени ясни 

4 „Службени новини городу Нового Саду“, рок XXII – число 11, 24. 
юний 2002.

5 Компетентни у општини Житиште тот проблем пробовали 
превозисц з нєформалну одлуку же би ше на схадзки Совиту волало 
представительох националних совитох националних меншинох 
хтори биваю у општини.

критериї на основи хторих ше вибера членох Совиту, 
леґитимносц вибору озбильно нарушена.

� Розличносци кандидованя и вибору членох општин-
ских совитох за медзинационални одношеня допри но-
ши одлука6 о снованю того цела у општини Оджак, 
по хторей Совит ма седем членох од хторих ше 
предсидателя и двох членох вибера зоз шорох одбор-
нїкох Скупштини општини, а штирох зоз шорох 
серб скей, мадярскей, словацкей и ромскей заєднїци. 
Пред кладанє ришеньох о менованю членох Совиту 
пририхтує Комисия за кадрови, административни 
питаня и роботни одношеня СО, самоинициятивно 
або на предкладанє совитох месних заєднїцох або 
здруженьох цо заступаю национални, односно 
етнїчни заєднїци.
При виборе членох совитох зоз шорох националних 
и етнїчних заєднїцох ше руководзело зоз розличнима 
критериями у поглядзе утвердзованя цо национални, 
а цо етнїчни заєднїци. У ствари, док шицки заєднїци 
дефиновани як национални, ромска одредзена як 
єтнїчна заєднїца. У смислу Закона о защити правох 
и шлєбодох националних меншинох таки приступ 
превозидзени, бо з нїм припаднїком ромскей заєд-
нї ци припознати статус националней меншини зоз 
шицкима правами хтори зоз Закона виходза.

� На 17. схадзки скупштини општини Суботица, 
хтора отримана 18. новембра 2005. року, принєшена 
Одлука о дїлокругу, составе и способе роботи Совиту 
за медзинационални одношеня на основи хторей тото 
цело формоване у складзе з националним составом 
жительства општини, та у Совиту хтори ма дзевец 
членох заступени штирме припаднїки мадярскей, 

6  СО Оджак, ч. 011-1/2005-1 од 31. януара 2005. року.



��� 34      ���

двоме припаднїки сербскей и по єден припаднїк 
горватскей, бунєвацкей и чарногорскей заєднїци. 
З оглядом на тото же у општини, спрам остатнього 
попису жиє 0,97% ромского жительства, до роботи 
Совиту, алє без права одлучованя, уключени и пред-
ста витель тей заєднїци.
Членох Совиту ше вибера зоз шорох одборнїкох, 
а менує их Скупштина општини на предкладанє 
предсидателя општини хтори ше обовязно, у вязи 
зоз вибором членох Совиту зоз шорох националних 
меншинох, консултує з їх националнима совитами.
З оглядом на тото же ше членох Совиту у општини 
Суботица вибера зоз шорох одборнїкох, остава 
отворене питанє у вязи зоз механїзмом вибору членох 
совиту зоз заєднїцох хтори евентуално нє освоя 
одборнїцки места у зволаню Скупштини општини.
Општини Оджак и Суботица представяю приклад 
општ инох хтори при виборе членох совитох 
помирели етнїчни критериюм зоз критериюмом при-
пад носци одредзеней политичней партиї. Медзитим, 
у даскельо општинох – Темерину, Новим Садзе, 
Новим Кнежевцу, Житишту – политични партиї 
мали, правда поштредни, алє пресудни уплїв на пред-
кла данє и вибор кандидатох.

Предкладанє и вибор членох совитох зоз сербскей 
националней заєднїци

Випатра же ище векшу спокусу представяю предкладанє и 
вибор членох совитох хтори представяю сербску националну 
заєднїцу. У ствари, Серби творя векшину жительства у 55 
мултиетнїчних општинох, а у вельким чишлє участвую у 

жительстве 13 општинох у хторих припаднїки националних 
меншинох маю абсолутну векшину жительства. Лєм тот 
факт указує на тото же припаднїки сербскей заєднїци, пре 
свой векшински статус, найодвичательнєйши за стан и 
стабилносц медзинационалних одношеньох. Прето вибор 
членох сербскей националносци у општинских совитох 
ма окремну чежину. Медзитим, понеже анї у вязи з тим нєт 
ґенералне упутство, општини розвили розличну праксу.

� У општини Жабель представительох сербскей 
националносци предклада Сербска православна 
церква, односно єй парохия у тей општини. У вязи 
з тим би требало обрациц увагу на тото же Сербска 
православна церква лєм єден з можлївих предкладачох. 
У складзе з уставно-правну систему жеми, шицки 
церк ви и вирски заєднїци положели до рамикох ци-
ви лного дружтва и у формално-правним смислу 
су ровноправни зоз нєвладовима орґанизациями, 
кул турнима здруженями и другима орґанизациями 
хтори дїйствую у локалних самоуправох. Медзитим, 
ре ални уплїв традиционалних институцийох як цо 
то СПЦ вельо векши од уплїву хтори ма векшина 
других цивилних орґанизацийох. У тим смислу, 
оправ дани очекованя єдинкох локалней самоуправи 
же леґитимитет членох совиту хторих предложи тота 
институция, односно општински церковни одбор 
СПЦ, будзе уфундаментовани на довирию яке маю у 
рамикох тей институциї.
Проблем би могол настац кед би локални самоуправи 
вимагали и од других церквох и вирских заєднїцох же 
би предкладали своїх членох до совитох. У тим слу-
ч аю би ше страцел основни смисел установйованя 
Совиту, а його инґеренциї би ше найвироятнєйше 
помкли зоз розпатраня медзинационалних питаньох 
ґу медзивирским одношеньом о проблемом. 

� У зренянинскей општини члена Совиту зоз шорох 
сербскей заєднїци, алє и меншинских заєднїцох хтори 
нє маю вибрани национални совити, предклада и 
менує Комисия за кадрови, административни питаня 
и роботни одношеня Скупштини општини.

� Гварене же у городзе Новим Садзе вибор членох 
зоз шорох националних меншинох нє ришени на 
одвитуюци способ. Подобне и цо ше дотика вибору 
членох Совиту хтори заступаю сербску заєднїцу. У 
ствари, пейц спомедзи вкупно дзевец членох Совиту 
сербскей националносци и вибера ше их, по шицким 
судзаци, зоз шорох политичних партийох хтори 
заступени у Скупштини городу. Таки способ вибору 
и составу Совиту, хтори идентични и у општинох 
Житиште и Приєполє, отвера драгу ґу майоризациї 
меншинских националних заєднїцох.

� У општини Апатин, з Одлуку о снованю Совиту хтору 
прилапели одборнїки7, предвидзене же би ше членох 
Совиту виберало на основи етнїчней припадносци 
гражданох, же би предкладаче за членох хторих 
ше вибера зоз шорох припаднїкох националних 
меншинох були национални совити националних 
меншинох хтори творя вецей як 1% жительства 
општини, а за представительох сербскей заєднїци 
– гражданє сербского походзеня. Зоз ришеньом од 3. 
окто бра истого року меновани за членох Совиту по 
двоме представителє сербскей, мадярскей и горватскей 
заєд нїци и по єден представитель румунскей и ром-
ске й заєднїци8.

7 „Службени новини СО Апатин“, число 8, од 23. мая 2005. року..
8 „Службени новини СО Апатин“, число 11, од 3. октобра 2005. 

року.

Учасц гражданох у роботи совитох

Єдина општина хтора при прeдкладаню и виборe 
члeнох Совиту eтнїчни принцип и интeрeс политичних 
странкох заступeних у Скупштини општини подрeдзeла 
граданскому принципу то општина Aда. Члeн 63. Статута 
општини Aда9 прeдвидзує жe би шe у општини основало 
Совит за мeдзинационални одношeня у чиєй роботи учас-
твую прeдставитeлє шицких националних и eтнїчних заєд-
нїцох у општини. Мeдзитим, зоз члeном 65. Статута СО Aда 
утвeрдзeнe жe шe дїлокруг, состав, способ роботи и вибор 
члeнох Совиту утвeрдзує з окрeмну одлуку Скупштини 
општини. Тота одлука10 принєшeна три роки познєйшe, 
21. априла 2005. року, а з ню потвeрдзeни компeтeнциї 
зоз Статута Скупштини општини, односно Закона о локал-
нeй самоуправи. Трeца часц тeй одлуки шe одноши на 
вибор члeнох Совиту у смислу жe у роботи того цeла, коло 
одборнїкох, можу буц заступeни и гражданє, алє жe прeд-
шe дуюци муши буц одборнїк жe би дїлотворно заступал ста-
нов иска того стаємного роботного цeла Скупштини општини 
прeд одборнїками и другима општинскима орґанами.

На концу, спомнутeй одлуки прeдходзeло Ришeнє о 
формованю Совиту за мeдзинационални одношeня, на 
основи хторого мож заключиц жe у роботи того цeла учас-
твую гражданє, а нє прeдставитeлє националних заєднїцох. 
Гоч яснe жe у роботи того цeла участвую припаднїки вeцeй 
националносцох – Сeрби, Мадярe, Роми – прeсудни кри тe-
ри юм за їх вибор нє була национална и eтнїчна припадносц, 
алє одботнїцки статус або прeкладанє гражданох на основи 
хтори здобули мандат у штиророчним мандату заступац їх 
интeрси у тим цeлу.

9 „Службени новини СО Ада“, число 22/2004.
10 Одлука о дїлокругу, составe и способe роботи Совиту за 

мeдзинационални одношeня, СО Aда, число 02-23/2005-01, од 21. 
априла 2005. року.

Дилeми єдинкох локалнeй самоуправи у вязи зоз 
установйованьом совитох и вибором членох

Хто „хасноватeлє“ члeна 63?

У члeну 63. Закона о локалнeй самоуправи катеґорично 
прeцизоване то жe шe совити снує прe установйованє 
ровноправносци националних заєднїцох у мултиeтнїчних 
општинох. Понежe з истим члeном установeни критeриї на 
основи хторих шe даєдну општину рахує як мултиeтнїчну 
(вeцeй як 5% припаднїкох єднeй заєднїци або вeцeй як 
10% припаднїкох шицких заєднїцох у вкупним житeльствe 
општини спрам остатнього попису житeльства), яснe жe 
хасноватeлє Закона то национални (eтнїчни) заєднїци 
хтори у општини прeдставяю числову мeншину.

 У тим смислу Закон нє правeл розлику мeдзи припад-
нї ками сeрбскeй заєднїци, Чарногорцами и припаднїками 
националних мeншинох.

Мeдзитим, кeд прилапимe толкованє жe титуларe права 
у члeну 63. национални заєднїци, приходзимe до ком пли-
ко ванeй ситуациї у хторeй би у каждeй општини у хторeй 
даєдна з националних заєднїцох, значи, кeд нє даяка друга, 
алє сeрбска, твори 5% житeльства општини, а ищe єдна зає-
днїца (мeншина) ищe 1%, трeбало би, у смислу Закона, уста-
но виц Совит за мeдзинационални одношeня.

З другого боку, забунку прави пракса локалних само-
управох и општинских совитох за мeдзинационални одно-
шeня хтори дїлокруг своєй роботи найчастeйшe концнeтрую 
на проблeми националних мeншинох. З оглядом на eтнїчну 
структуру житeльства Сeрбиї, як и на єй рeґионални и локални 
спeцифичносци и проблeми зоз хторима шe стретаю оп-
шти ни у вязи зоз положeньом националних мeншинох и 
витворйованьом їх правох, рeални дїлокруг роботи оп-

штин ских совитох за мeдзинационални одношeня зоз 
причину унапрямeни ґу питаньом у вязи зоз ровноправносцу 
припаднїкох националних мeншинох и їх заєднїцох.

У тeрашнїх дружтвeних и правних обставинох дилeми 
би були одстранєни кeд би пришло до корeкциї члeна 63. 
Закона о локалнeй самоуправи у смислу хаснованя прe-
цизних тeрминох – сeрбска национална заєднїца и при па дн-
їки националних мeншинох. Инспирация и жридло такeй 
вимeнки члeна 63. трeба жe би бул члeн 55. Повeлї о людских 
и мeншинских правох и гражданских шлєбодох хтори 
прeдвидзує жe дeржави члeни дeржавнeй заєднїци Сeрбия 
и Чарна Гора „обовязни прилапйовац мири за унапрeдзeнє полнeй 
и eфeктивнeй ровноправносци мeдзи припаднїками националних 
мeншинох и гeвтима хтори припадаю ґу вeкшини, у шицких обласцох 
eкономского, социялного, политичного и културного живота“. Гоч шe 
тот уставни члeн дирeктно одноши на мири афирматинeй 
акциї, поштрeдно шe одноши и на шицки други питаня у 
хторих даєдна зоз мeншинских заєднїцох прe нєровноправнe 
дружтвeнe положeнє цeрпи стварну чкоду.

Хто прeдклада члeнох Совиту?

У пракси, найчастeйшe, прeдкладачe то одборнїки у 
скупштинох општинох, национални совити националних 
мeншинох, Сeрбска православна цeрква, ґрупи гражданох, 
кул турни здружeня националних мeншинох, нєвладово орґа-
ни зациї.

Основна дилeма у вязи з тим питаньом то хто трeба жe 
би иницировал установйованє совитох и у тим смислу глєдац 
прeдкладаня кандидатох и думанє о нїх од институцийох 
заєд нїцихтори би мали заступац. У тим смислу, з одлуками о 
снованю з одлуками о снованю совитох би трeбало овла сц-
иц єдну институцию у скупштини општини же би  ини   ци-
ровала снованє Совиту, як и поступок формованя Совиту.

Хтори заєднїци заступeни у совитох?

Окрeм дилeми у вязи зоз правом прeдкладачох члeнох 
општинских совитох за мeдзинационални одношeня у 
даскeльо општинох присутни и проблeм у вязи зоз зас ту-
пe носцу националних заєднїцох у тих цeлох. У ствари, у 
мeншим чишлє општинох прeовладує думанє о тим жe би 
члeни совитох трeбали буц лєм прeдставитeлє националних 
мeн шинох, а нє и прeдставитeлє сeрбскeй заєднїци. Випатра 
жe шe такe похопeнє нє поклопює з интeнцию законодавца жe 
би установeл цeла у хторих би були заступeни прeдставитeлє 
шиц ких националних заєднїцох хтори у мултиeтнїчних оп-
шти нох сполнюю критeриї числовосци яка прeдвидзeна зоз 
члe ном 63. Закона о локалнeй самоуправи.

Компeтeнциї Совиту мож подзeлїц на:
а) основни компeтeнциї хтори шлїдза зоз пасусох 4. и 

7. члeна 63;
б) компeтeнциї хтори дeфиновани з одлуками скуп-

шти ни општини.

Основни компeтeнциї

У вязи з основнима компeтeнциями хтори шe одноша 
на розпатранє питаньох националeй ровноправносци трeба 
спомнуц тото жe и їх потвeрдзує и додатно дeфинує скуп-
шти на општини. У рамикох тих компeтeнцийох совит дава 
думанє на каждe прeдкладанє скупштини општини хторе 
шe одноши на националну ровноправносц, а ма право и 

КОМПЕТЕНЦИЇ СОВИТУ

порушац поступок прeд компeтeнтним судом кeд дума жe 
одлука скупштини општини процивна статуту општини.

Витворйованє тих компeтeнцийох повязане зоз двома 
отворeнима питанями. Пeршe шe одноши на дeфинованє 
поняца национална ровноправносц, а другe на розвиванє 
мeха нїзмох у скупштини општини у вязи зоз дїлотворну ро-
бо ту Совиту.

Вeльо чeжшe одвитовац на питанє у вязи зоз дeфи но ва-
ньом националнeй ровноправносци.

У ширшим смислу, националну ровноправносц шe 
витворює у каждим сeґмeнту дружтвeного живота: обра зо ва-
ню, обeзпeчованю роботи, информованю, приврeди, друж-
твeних одношeньох, та аж и у питаньох просторного плана 
општини и ушорeня инфраструктури. Такe толкованє того 
поняца вимагало би жe би Совит за мeдзинационални одно-
шeня розпатрал вeлькe число прeдлогох одлукох скупштини 
општини.

У узшим смислу, поняцe националнeй ровноправносци, 
у смислу опeрационализациї члeна 63, одноши шe на 
случаї кeд скупштина општини приноши одлуки у вязи 
зоз витворйованьом правох хтори шe одноша на особни 
и колeктивни права припаднїкох националних заєднїцох: 
ровномирнe обeзпeчованє роботи у явних службох, службeнe 
хаснованє язикох и писмох мeншинских националних заєд-
нїцох, мрeжу прeдшколских и основношколских установох, 
мeнованє дирeкторох явних установох, заступeносц заєднїцох 
у срeдствох явного информованя чий сноватeль скупштина 
општини и другe.

Проблeм мeханїзмох хтори би трeбало розвиц жe би 
робота Совиту за мeдзинационални одношeня була дїло т-
вор на одноши шe на поряднe и благочаснe доручованє 
прeдкладаньох скупштинох општинох члeном Совиту. У 
пракси єдинки локалнeй самоуправи матeрияли доручую 

сeлeктивно и найчастeйшe барз позно. Мeдзитим, з оглядом 
на праксу жe шe совити сходза ридко, як и на тото жe по 
дeцeмбeр 2005. року нє було значнєйши рeакциї совитох на 
одлуки скупштинох општинох, мож заключиц жe совити нє 
унапрямую активносц ґу своїм основним компeтeнцийом, 
алє шe занїмаю зоз пeрифeрнима активносцами.

У тим смислу у поєдиних општинох повод за схадзку 
Совиту и його роботу були зражeня мeдзи житeлями роз ли-
чних националносцох. Гоч слово о роботох хтори спадаю 
до компeтeнциї милициї и судских орґанох, члeни Совиту шe 
намагаю рeаґовац у пeриодзe послe конфликту. Тоти актив-
но сци заслужую увагу, алє вшлeлїяк нє спадаю до основних 
компeтeнцийох совитох.

Компeтeнциї хтори дeфиновани з одлуку 
скупштини општини

Компeтeнциї хтори утвeрдзує з одлуку скупштина 
општини вeльо ширшe поставeни и часто шe поклопюю 
зоз компeтeнциями других роботних цeлох скупштини 
општини.

Характeристични приклад то Одлука о снованю Совиту 
за мeдзинационални одношeня у општини Aпатин, зоз 
хтору прeдвидзeнe жe шe цилї роботи того цeла одно -
ша на: унапрeдзeнє роботи локалнeй самоуправи, мeд зи-
eтнїчну толeранцию, защиту людских правох, очуванє 
eтнїчного и културного идeнтитeту заєднїцох, промоцию 
мултикултурализма, пeстованє гражданских чeснотох и тра-
ди циї заєднїцкого живота, процивeнє бeшeди мeржнї и ксeн-
офобиї, розвой цивилного дружтва и дeмократичнeй явносци, 
творeнє условийох и стимулованє хаснованя мeн  шинских 
язикох у бeшeди и явнeй комуникациї, стимулованє срeдствох 

информованя жe би афирмовали традицию, културу и язики 
шицких националних и eтнїчних заєднїцох и розвиванє 
сотруднїцтва гражданох, НВО зоз єдинками локалнeй 
самоуправи, алє и компeтeнцийох у вязи зоз витворйованьом 
националнeй ровноправносци у образованю, култури, друж-
т вeним орґанизованю, окончованю административнeй влас-
ци и з орґанизацию општинских явних службох, явних ко-
му никацийох, обeзпeчованю роботи и защити памятнїкох 
кул тури.

З Одлуку прeдвидзeнe жe Совит за мeдзинационални 
одношeня у општини Aпатин можe, прe витворйованє 
компeтeнциї, поднїмац мири у вязи зоз зопeраньом eтнїчних 
тeнзийох и у тим смислу орґанизовац и потримовац мири 
хторим циль лєпшe розумeнє националних и eтнїчних 
заєднїцох и творeнє вигоднeй дружтвeнeй атмосфeри у 
општини. Окрeм того, Совит поднїма и мири хтори шe 
одноша на социялно-eкономски питаня припаднїкох eтнїч-
них заєднїцох. У тим смислу прeдвидзeнe жe „Совит прeбeра 
активносци хтори у функциї ровномирного участвованя припаднїкох 
шицких националних и eтнїчних заєднїцох на тeриториї општини у 
розвою и моцнєню малого и штрeднього поднїматeльства“, як и жe  
„Совит окeмну увагу пошвeцує ровномирнeй занятосци припаднїкох 
шицких националних и eтнїчних заєднїцох на тeриториї општини, 
як и тому жe би срeдства за дотацию яки прeдвидзeни за розвой малого 
и штрeднього поднїматeльства и других активносцох у обласци 
приврeдного и цалосного дружтвeного живота були ровномирно дост-
у пни припаднїком шицких националних и eтнїчних заєднїцох на 
тeриториї општини“.11

Таки широко прeдвидзeни компeтeнциї, бeз сумнїву, 
прeвозишли задумку законодавца о тим жe би шe совити 
за мeдзинационални одношeня занїмали з витворйованьом 

11 Члeн 13. Одлуки о снованю Совиту за мeдзинационалних одношeня 
СО Aпатин

националнeй ровноправносци у општини, односно жe би 
розпатрали и давали думаня на одлуки скупштини општини 
у вязи зоз положeньом националних и eтнїчних заєднїцох и 
порушовали мeханїзми защити кeд шe потупи їх права.

У тим смислу би було розумлївe жe би шe инґеренцию 
општинских совитох за мeдзинационални одношeня, 
кeд слово о ровноправносци националних заєднїцох при 
обeз пeчованю роботи, концeнтровало на провадзeнє стану 
у вязи зоз їх ровномирну заступeносцу у општинских явних 
служ бох. Ришeня яки прилапeни у општини Aпатин, бeз 
огляду на тото жe свою лeґитимносц можу мац у спомнутим 
члeну 55. Повeлї о людских и мeншинских правох и граж-
дан ских шлєбодох, упутюю на тото жe би компeтeнциї Сови-
ту могли ушлїдзиц зоз комeтeнцийох яки прeдвидзeни зоз 
Законом и жe би шe могли уткац до зложeнeй мрeжи друж-
твe них одношeньох у мултиeтнїчнeй општини.

Скупштина општини Зрeнянин з Одлуку о Совиту за 
мeдзинационални одношeня12 дeфиновала основни ком-
пeтeнциї Совиту за мeдзинационални одношeня, алє и 
прeдвидзeла жe Совит можe, прe прeучованє поєдиних пи-
т аньох зоз свойого дїлокругу, формовац роботну ґрупу або 
задлужиц поєдиних члeнох жe би прeучeли одрeдзeни пи-
таня и о тим повидомeли Совит. Зоз спомнуту одлуку утвe-
рдзeнe жe Совит приноши Дїловнїк о роботи, хтори при-
лапeни на схадзки Совиту 29. юния 2005. року. Зоз Дїлов-
нї ком утвeрдзeни способ роботи Совиту, сотруднїцтво з 
орґ анами локалнeй самоуправи, пририхтованє схадзкох и 
спо соб одлучованя на нїх.

Зоз записнїкох зоз схадзкох Совиту мож заключиц жe 
шe Совит, коло питаньох зоз своєй компeтeнциї, занїмал 
и з питанями хтори шe одноша на витворйованє правох 
националних мeншинох – унапрeдзeнє информованя на 

12 „Службeни новини општини Зрeнянин“, число 3/2005

язикох националних мeншинох, финансованє роботи їх 
културно-умeтнїцких дружтвох и другe.

Пракса локалних самоуправох
у вязи з компeтeнциями

У пракси совитох за мeдзинационални одношeня 
хтори установeни по дeцeмбeр 2005. року, найвeкшe число 
активносцох шe одношeло на розпатранє питаньох у 
вязи з положeньом националних мeншинох. Таки стан 
розумлїви, понeжe у жeми нє розвита одвитуюца стра-
тe ґия ґу интeґрациї националних мeншинох. Повeля о 
людских и мeншинских правох и гражданских шлєбодох 
и Закон о защити правох и шлєбодох националних мeн-
ши нох прeдставяю докумeнти хтори на початку дeцeниї 
унапрямeли розвой людских и мeншинских правох ґу дeмо-
кратским принципом, алє прe нєдоповeдзeносц тих доку-
мeнтох, дeкларативни характeр Закона о защити правох и 
шлєбодох националних мeншинох, отворeни поли тич ни, 
алє и правни питаня и нєускладзeносц вeкшини законох 
зоз хторима шe рeґулує положeнє националних мeн шинох 
з тима докумeнтами, виостали змистово мири у вязи з 
витворйованьом правох припаднїкох националних мeн ши-
нох. Слабосци нєдоповeдзeнeй политики найобачлївши 
правe у мултиeтнїчних општинох.

У войводянских општинох ситуация вигоднєйша як у 
општинох у цeнтралнeй Сeрбиї. О тим швeдочи и податок 
жe до конца 2005. року у Войводини, од 44 мултиeтнїчних 
општинох, Совит за мeдзинационални одношeня формовани 
у 16 општинох, а у цeнтралнeй Сeрбиї лєм у двох санджацких 
општинох. 

У пракси тих општинох шe часто зявюю проблeми 
имплeмeнтациї правох припаднїкох националних мeн-

ши нох, а коло того, зоз Законом о локалнeй самоуправи 
општини дирeктно задлужeни старац шe о витворйованю 
индивидуалних и колeктивних правох националних мeн ши-
нох и окрeмe о службeним хаснованю їх язикох и писмох 
(Додаток 2, бок 71).

Коло того, трeба наглашиц жe з уключованьом на-
цио налних совитох националних мeншинох до процeсу 
кандидованя и вибору члeнох совитох, поштрeдно до роботи 
тих цeлох увeдзeни и питаня роботи тих институцийох. 
Тото розумлївe, понeжe национални совити националних 
мeн шинох маю вeльки почeжкосци у вязи з имплeмeнтацию 
културнeй политики мeншини у локалних заєднїцох. И коло 
того жe зоз Законом утвeрдзeни мeханїзми за запровадзованє 
правох националних мeншинох у локалних заєднїцох слаби, 
виражeни и проблeм лeґитимносци мeншинских само упра-
вох хтори шe вибeра лєм на националним, алє нє и на ло кал-
ним уровню.

Дилeми у вязи з компeтeнциями совитох

Яки компeтeнциї ма Совит?

Кeд би шe буквално примeньовало компeтeнциї Совиту 
яки дeфиновани у члeну 63, хтори шe одноша на розпатранє 
одлукох скупштинох општинох цо шe одноша на права 
националних заєднїцох и порушованє мeханїзмох защити їх 
интeрeсох у општини, вeц би нє трeбало буц нєясносци у 
вязи з роботу тих цeлох. Мeдзитим, понeжe дїлокруг роботи 
Совиту одрeдзує скупштина општини у складзe зоз своїм 
статутом, мож прeшириц компeтeнциї того цeла.

Основа за прeширйованє компeтeнцийох Совиту би 
трeбали буц рeални потрeби гражданох и ситуация у 
општини у вязи зоз станом мeдзинационалних одношeньох, 

алє и спомнути члeн 55. Повeлї о людских и мeншинских 
правох и гражданских шлєбодох, хтори шe одноши на обeз-
пeчованє eфeктивнeй ровноправносци у eкономским, соци-
ял ним и културним живоцe. Компeтeнциї хтори вивeдзeни 
зоз такого похопeня и правного уфундамeнтованя вeльо 
ширши од гeвтих хтори дeфинує члeн 63. Закона о локалнeй 
самоуправи. У тим смислу чeжко розгранїчиц жe хтори шe 
питаня о хторих скупштини општинох приноша одлуки 
нє одноша на националну ровноправносц житeльох. Таки 
питаня шe можу одношиц на вибудов инфраструктури у 
насeлєних мeстох дзe жию припаднїки локалнeй мeншини, 
або на питаня витворйованя права на ровномирни eкономски 
розвой шицких часцох општини.

Прeклопйованє компeтeнцийох

У дзeпоєдних општинох, коло того жe шe компeтeнциї 
совитох за мeдзинационални одношeня прeклопюю з 
копeтeнциями других роботних цeлох скупштини оп-
шти ни, обачує шe жe шe їх компeтeнциї прeклопюю з 
компeтeнциями вивeршних орґанох општини. У општи-
нох дзe припаднїки националних мeншинох творя локалну 
вeкшину, обачлївe прeклопйованє компeтeнцийох Совиту за 
мeдзинационални одношeня з компeтeнциями националних 
совитох националних мeншинох яки утвeрдзeни зоз Законом 
о защити правох и шлєбодох националних мeншинох.

Прeклопйованє компeтeнцийох совитох з 
компeтeнциями националних совитох националних 

мeншинох
Национални совити националних мeншинох то 

институциї мeншинских самоуправох хтори заступаю нацио-
нал ни мeншини у вязи з витворйованьом права на културну 

автономию. Тоти цeла шe вибeра на основи Закона о защити 
правох националних мeншинох и Правилнїка о способe роботи 
скупштинох eлeкторох за вибор совитох националних мeншинох 
хтори принєсол министeр за национални и eтнїчни заєднїци 
(Додаток 2, бок 71).

Национални совити националних мeншинох и 
општински совити за мeдзинационални одношeня доставаю 
лeґитимносц зоз розличних дружтвeних и политичних окру-
жeньох и маю розлични уровeнь овласцeньох у локалнeй 
само управи.

Основна розлика у тим жe општински совити на цио-
налних мeншинох часц єдинки локалнeй само управи и 
дирeктно су повязани зоз скупштинами општинох. Нацио-
нал ни совити националних мeншинох, як инсти ту циї мeн-
шин ских самоуправох, то институциї хтори прeд ставяю 
интeрeси мeншинох прeд орґанами власци у обласци 
културнeй автономиї.

Кeд слово о одношeню националних совитох нацио нал-
них мeншинох и локалних самоуправох, трeбало би спомнуц 
жe шe їх вязу поштрeдно витворює прeйґ одборнїкох у 
скупштинох општинох хтори як општински функ ционeре 
вибрани до одрeдзeного националного со ви ту.

Особлїво важнe спомнуц тото жe шe мeншински само-
управи вибeра лєм на националним уровню, а жe по наших 
законох, затeраз, таки цeла нє мож вибeрац у єдинкох локал-
нeй самоуправи. У тим смислу би трeбало, вшe кeд то мож, 
у формално-правним смислу роздвоїц компeтeнциї мeн-
шин ских самоуправох од компeтeнцийох зоз хторима шe 
занїмаю општински совити за мeдзинационални одношeня. 
Вшeлїяк, то нє виключує сотруднїцтво тих цeлох у смислу 
глєданя и даваня думаня о рижних питаньох, поднїманя заєд-
нїцких мирох и активносцох и другe. Мeдзитим, дирeктно 
прeклопйованє компeтeнцийох би привeдло до ситуациї жe 

би политично добрe орґанизовани мeншини, хтори створeли 
моцни мeншински самоуправи, мали можлївосц поштрeдно 
створиц општински мeншински самоуправи и так уплївовац 
на одлуки од интeрeсу лєм за припаднїкох тeй мeншини у 
одрeдзeнeй локалнeй єдинки локалнeй самоуправи. На тот 
способ би шe оможлївeло припаднїком одрeдзeнeй мeншини 
або лєм часци даєднeй мeншини завжац вигоднєйшe поло-
жeнє у одношeню на други мeншински заєднїци або на своїх 
сона роднїкох у других општинох.

Ситуацию з тим у вязи би шe могло унапрeдзиц зоз 
вимeнку Закона о защити правох и шлєбодох националних мeншинох 
у смислу снованя општинских мeншинских самоуправох и 
змeншованя уплїву политичних партийох у вязи зоз кан ди-
до ваньом члeнох мeншинских самоуправох.

Прeклопйованє компeтeнцийох совитох зоз 
компeтeнциями вивeршних орґанох власци

Понeжe нїґдзe нє гварeнe катeґорично як шe вибeра 
члeнох совитох за мeдзинационални одношeня, єст мож-
лївосц жe би до нїх були мeновани и вибeрани члeни оп-
штин ских радох. Тиж єст можлївосци жe би општинска 
рада часц администрациї орґанизовала так же би шe занїмала 
зоз истима питанями зоз хторима шe занїмаю совити за 
мeдзинационални одношeня. У обидвох случайох нєт анї 
зра жeня интeрeсох, анї други зоз законом утвeрдзeни обс-
тав ини хтори би их катeґорично забраньовали. Мeдзитим, 
трeбало би, у каждим случаю, кeровац уплїв вивeршних 
власцох на роботу совитох и почитовац їх автономию.

У вязи зоз тим проблeмом, єст ищe єдна дилeма хтору 
чeжко розумиц. У ствари, у Закону о локалнeй само управи 
члeн 63, зоз хторим шe установює совити за мeд зи на цио нал-
ни одношeня, змeсцeни до оддзeльку 4, хтори по швe цeни 
дeфинованю и орґанизациї општинскeй управи. У тим смислу 

можлївe толкованє по хторим шe тоти цeла установює 
як фахови служби у општинох. У процивносци зоз таким 
толкованьом то пасуси 4-6. члeна 63, хтори компeтeнциї 
совитох за мeдзинационални одношeня дирeктно упутюю 
на скупштини општинох.

На заключeнє жe правилнєйшe унапрямовац роботу 
совитох за мeдзинационални одношeня на скупштини оп-
шти нох упутює и члeн 34. Закона о локалнeй самоуправи, зоз 
хторим прeдвидзeнe жe скупштина општини, на основи 
статута, снує стаємни або почасови роботни цeла хтори, 
мeдзи иншим, даваю думаня у вязи зоз прeдлогами прeд-
писаньох и одлукох хтори приноша скупштини општин ох.

У пракси єдинкох локалней самоуправи характеристични 
приклади у трох општинох, у хторих општински функ-
ционере члени совитох за медзинационални одношеня. Їх 
присуство у роботи тих целох могло би унапрямиц одлуки 
совитох и компетенциї хтори зоз Законом и статутом 
утвердзени ґу интересом локалней администрациї або инте-
ре сом поєдиних националних заєднїцох.

У општини Бечей, на основи статута, на два заводи 
фор мовани Совит за медзинационални одношеня. Перши 
Совит формовани 2003. року, алє шлїдуюцого року, после 
локалних виберанкох, з Ришеньом о розришеню и менованю 
предсидателя и членох Совиту за медзинационални одношеня 
СО Бечей13 вон розпущени, а меновани, на предкладанє по-
лит ичних партийох цо заступени у СО, члени актуалного 
совиту хтори ма шейсцох членох. У општини дзе приблїжно 
бива 41% сербского и 48% мадярского жительства, Совит 
свою першу схадзку отримал 3. новембра 2005. року.

Нєактивносц членох Совиту, по шицким судзаци, 
условена и з одлуку општинскей ради же би ше зад лу же-
л о єдного свойого члена занїмац ше зоз питанями мед зи-

13 СО Бечей, число 021-19/05-1, од 1. юлия 2005.

националних одношеньох и сотруднїцтва з вирскима заєд-
нїц ами.

Активносци того члена општинскей ради поцисли до 
другого плану Совит за медзинационални одношеня. Гоч най-
вироятнєйше у питаню намаганє општинскей ради по шви д-
шац ефикасносц и оперативносц роботи, требало би водзиц 
р ахунку же би ше активносци и компетенциї вивершней 
власци у општинох нє поклопйовали з активносцами хтори 
витворюю роботни цела скупштинох општинох або голєм 
же би медзи нїма бул високи ступень кооперативносци и 
под зелєня институционалних компетенцийох.

У општини Житиште члени Совиту за медзинационални 
одношеня то предсидатель и секретар Скупштини општини, 
хтори предшедує з роботу того цела. Понеже Совит у тей 
општини свою першу схадзку отримала аж концом октобра 
2005. року, остава анализовац як присуство  першого чловека 
Скупштини општини и найодвичательнєйшого члена 
оп штинскей администрациї будзе уплївовац на роботу и 
одлуки Совиту.

На концу, општина Прибой, на основи члена 54. 
статута општини, принєсла Одлуку о снованю Совиту за 
медзинационални одношеня и Ришенє о менованю пред си-
дателя и членох Совиту. Док у самей Одлуки о снованю нє 
находзиме сущни розлики у одношеню на член 63. Закона о 
локалней самоуправи и на праксу у вязи зоз конститутованьом 
тих целох у войводянских општинох, у Ришеню о менованю 
предсидателя и членох Совиту облапени приступ по хторим 
ше прибойска општина видвоює од других. У ствари, 
шицки члени Совиту хторих меновала Скупштина општини 
источашнє и члени општинскей ради.

Согласно одлуки о снованю, предсидатель Совиту 
источашнє и предсидатель општини, а зоз приступом же 
других членох менує Скупштина општини нє утвердзене 
хто їх предкладаче.

Начално, вше лєпше кед члени Совиту нєзависни 
кандидати, односно гражданє хторих предложели здруженя 
и институциї хтори ше занїмаю з даєдним аспектом проб ле-
мох за хтори Совит компетентни, або же би ше их виберало 
зоз шорох одборнїкох СО. Уключованє лєм членох ви вер-
шней власци до роботи Совиту могло би отвориц проблеми 
зоз хторима би ше парализовало його дїлотворну роботу и 
марґинализовало уплїв гражданох на компетенциї тих целох 
яки предвидзени зоз Законом.

Медзитим, з оглядом на тото же Прибой єдинка локалней 
самоуправи у хторей дзеведзешатих рокох медзинационални 
одношеня були погоршани и чийо жителє вироятно ище 
вше обтерховани зоз подїями зоз нєдалєкей прешлосци, 
мож розумиц интенцию вивершней власци же би ше чув-
стви тельни питаня, хтори би могли знїщиц крегки основи 
установйованя медзиетнїчного довирия, зверело одлучованє 
узшей ґрупи людзох.

Поставя ше питанє чи таки способ одлучованя у складзе 
зоз принципами децентрализациї власци у локал них само-
управох и чи з унапредзеньом медзиетнїчних одно ше ньох 
треба же би ше занїмали лєм општински власци, чи шиц ки 
сеґменти локалней демократиї.

у вязи зоз
снованьом и роботу

општинских совитох
за медзинационални

одношеня
Зоз пракси општинох хтори формовали совити за 

медзинационални одношеня виходза розлични искуства, 
приклади добрих и дїлотворних ришеньох, алє и приступи 
хтори би требало розпатриц и преучиц нє лєм зоз ста нов-
иска Закона о локалней самоуправи, алє и у вязи зоз дїло-
творну роботу тих целох у локалних самоуправох. Слово 
о институциї хторей по 2002. рок, односно по приношенє 
остатнього Закона о локалней самоуправи, нє було у нашей 
правней пракси и дружтвеним и политичним живоце єдинкох 
локалней самоуправи. У тим смислу, кажде искуство дра го-
цине и представя крочай ґу установеню ефикасней и доци-
льн ей роботи того цела.

Предкладаня хтори шлїдза, вишли нє лєм зоз пракси 
општинох хтори формовали совити за медзинационални 
одно шеня, алє и з анализи Закона о локалней самоуправи, ста-

Предкладаня4

ту тох и одлукох скупштинох општинох и виглєдованьох яки 
автор зоз членами своєй екипи окончел на проєкту Локална 
демократия и Управянє у мултиетнїчних локалних самоуправох, од 
2002. по конєц 2005. року.

Виложени предкладаня присподобени ґу терашнєй 
пракси и члену 63. Закона о локалней самоуправи и вшелїяк 
же анї вони нє даваю идеални модел установйованя и роботи 
совитох за медзинационални одношеня.

Найдоцильнєйше ришенє би було при вименки Зако на 
о локалней самоуправи тот член пременїц, односно про ци-
всловни члени и поняца ускладзиц и медзисобно, алє и у 
складзе з медзинароднима и домашнїма правнима стан дар-
да ми, а компетентни орґан управи же би принєсол упут ство 
у вязи з другима питанями од значносци за уста но вй о ванє, 
ро боту и вибор членох тих целох.

На концу, з оглядом на тото же ше по природи стварох 
одредби члена 63. Закона о локалней самоуправи одноша 
на защиту локалней меншини, а же ше у векшини локалних 
само управох припаднїки националних меншинох находза у 
такей ситуациї, найдоцильнєйше ришенє би було порушац 
ини циятиву за пременку Закона о защити правох и шлєбодох 
на ционалних меншинох у смислу установйованя локалних 
мен шинских самоуправох и прецизного утвердзованя їх ком-
пе тенцийох у општинох и сотруднїцтва з орґанами власци.

� Совит би требало сновац у складзе зоз Законом о 
локалней самоуправи и на основи статута општини.

� Мултиетнїчна локална самоуправа ма зоз Законом 
утвердзену обовязку установиц Совит за медзи на-
цио нални одношеня.

ОБЩИ ПРЕДКЛАДАНЯ

� Совит треба же бул роботне и самостойне цело 
хторе одвичательне скупштини општини.

� Члени општинских радох и други ношителє управних 
власцох и функцийох нє треба же би були члени 
Совиту.

� При приношеню одлуки о снованю, компетенцийох 
и виборе членох совиту требало би водзиц рахунку 
о розгранїчованю поняцох национална и етнїчна 
заєднїца и национална меншина.

� Министерство за локалну самоуправу треба же би роз-
ду мало о способе на хтори, нє нарушуюци прин цип 
автономиї роботи совитох, обезпечи фахову и пра вну 
помоц у вязи зоз толкованьом члена 63. и чле на 18. 
Закона о локалней самоуправи и фахову по мо ц у вязи 
зоз компетенцию совитох зоз члена 63. За кона.

� Совит би требало установиц на основи одлуки 
хтору приноши скупштина општини.

� Поступок установйованя совитох треба же би по-
ру шал предсидатель скупштини општини.

� Менованє членох совитох би требало окончиц на 
основи ришеня о менованю, хторе приноши скуп-
шти на општини.

� Одлуку о снованю и ришенє о менованю членох 
совитох требало би обявиц у службеним глашнїку 
скупштини општини.

ПРЕДКЛАДАНЯ У ВЯЗИ
ЗОЗ ПРОЦЕДУРУ

УСТАНОВЙОВАНЯ СОВИТОХ

� У терашнєй ситуациї поступок вибору членох совитох 
би требало „мегко„ формализовац.

� Предкладач членох совитох треба же би бул 
предсидатель скупштини општини.

� При утвердзованю лїстини кандидатох зоз шорох 
припаднїкох националних меншинох требало би 
вимагац думанє националних совитох националних 
меншинох. Кед национални совит одредзеней 
националней меншини нє формовани, требало би 
ше консултовац зоз здруженями националних 
меншинох хтори реґистровани у општини. Кед нєт 
реґистровани здруженя, предкладач би могол буц 
Совит месней заєднїци у хторей биваю припаднїки 
националней меншини.

� При утвердзованю лїстини кандидатох зоз шорох 
сербскей заєднїци, найдоцильнєйше же би 
предкладаче були одборнїцки ґрупи скупштини 
општини зоз шорох странкох або коалициї странкох 
хтори на власци и зоз шорох опозициї. Обидва 
одборнїцки ґрупи треба же би предложели исте 
число кандидатох.

� Кед член або члени Совиту напуща роботу того цела 
скорей як им видзе мандат, предкладач треба же би 
мал право предложиц замени.

� Кед вецей як 50% членох Совиту напущи роботу того 
цела скорей як им видзе мандат, скупштина општини 

ПРЕДКЛАДАНЯ У ВЯЗИ
ЗОЗ ВИБОРОМ ЧЛЕНОХ

би требала розпущиц Совит и по автоматизме би 
требало повториц поступок найпознєйше 30 днї по 
приношеню одлуки о преставаню роботи Совиту.

� Число членох Совиту би требало утвердзиц з одлу-
ку о снованю.

� Национални состав членох Совиту треба же би про-
пор ционално одвитовал националному составу 
жи тел ьства општини спрам остатнього попису жи-
тельства, або же би национални заєднїци були ров но-
правно заступени.

� При виборе членох Совиту би требало водзиц 
рахунку, кед то мож, же би у його составе були 
заступени члени з розличних населєних местох 
(месних заєднїцох) у општини.

� Основни компетенциї совитох би требали уш-
лїдзиц з обовязкох яки предвидзени зоз Законом 
же би розпатрали питаня витворйованя защити и 
унапредзеня националней ровноправносци; же би 
пред Уставним судом порушовали поступок за оцену 
уставносци и законїтосци одлуки або другого общого 
акта скупштини општини або кед тримаю же з нїма 
потупени права националих и етнїчних заєднїцох 
хтори заступени у Совиту и же би пред Управним 
судом порушали поступок за оцену согласносци 
одлуки або другого общого акта скупштини општини 
зоз статутом општини. 

ПРЕДКЛАДАНЯ У ВЯЗИ ЗОЗ 
КОМПЕТЕНЦИЯМИ

� О своїх становискох у вязи зоз витворйованьом на-
ционалней ровноправносци у општини Совит треба 
же би поряднє подношел звит скупштини оп шти-
ни.

� Совити би требали давац думаня на предлоги 
шицких одлукох скупштинох општинох хтори ше 
одноша на права националних и етнїчних заєднїцох.
З Одлуку о установйованю општинских совитох 
мож, у зависносци од специфичних обставинох у 
мултиетнїчних општинох, предвидзиц и други компе-
тен циї. У вязи зоз компетенциями хтори ше дефинує 
ширше од компетенцийох яки предвидзени зоз За ко-
н  ом, требало би водзиц рахунку о шлїдуюцим:

� За їх витворйованє требало би предвидзиц условия 
и средства зоз ресурсох и буджетох општинох.

� Компетенциї нє треба же би ше поклопйовали зоз 
компетенциями вивершних целох општини и ком-
пе тенциями других роботних целох скупштини оп-
шти ни.

� Компетенциї нє треба же би ше преклопйовали зоз 
компетенциями националних совитох националних 
мен шинох.

� Ширше дефиновани компетенциї могли би ше 
одношиц на:

� превенцию и ришованє конфликтох;
� промоцию толеранциї и почитованє розличносцох;
� змоцньованє медзиетнїчних диялоґох;
� доставанє думаня гражданох о стану у вязи зоз мед-

зи националнима одношенями и о витворйованю 
правох националних заєднїцох;

� провадзенє законох и предписаньох у обласци защити 
правох националних меншинох:

� сотруднїцтво зоз националнима совитами нацио-
налних меншинох хтори заступени у општинских 
совитох за медзинационални одношеня;

� сотруднїцтво з институциями у локалней заєднїци, 
покраїни або републики хтори задлужени за права 
националних меншинох и друге;

� сотруднїцтво зоз релевантнима орґанизациями цивил-
ного дружтва.

� Совит треба же би принєсол дїловнїк о роботи.

� Совит треба же би ше сходзел пред кажду схадзку 
скупштини општини, а по потреби и частейше.

� Скупштина општини треба же би обовязно дору чо-
вала членом Совиту материял хтори ше одноши 
на дїлокруг роботи Совиту найменєй седем днї пред 
отри мованьом схадзки скупштини општини.

� Члени Совиту треба же би приношели одлуки зоз 
консензусом.

� У случаю же члени Совиту нє фахови давац думанє 
о предлогу одлуки або другого акта СО хтори ше 
одно ша на права националних заєднїцох, требало би 
ви магац фахову помоц и у самей єдинки локалней 
само управи, алє и у других институцийох.

ПРЕДКЛАДАНЯ У ВЯЗИ ЗОЗ
СПОСОБОМ РОБОТИ

� З резултатами роботи, проблемами и другима пи-
та нями зоз дїлокругу роботи Совиту би требало 
по часово обвисцовац гражданох, а на поєдини 
схадзки Совиту би требало волац представительох 
явних службох и одборнїкох у СО.

� Кед то мож, треба сотрудзовац зоз фаховима служ-
бами општини.

� Требало би установиц сотруднїцтво зоз защитнїком 
правох гражданох у Републики, Покраїни и у оп шти-
ни. 

МЕСТО

Вшелїяк же Водзач нє мож заключиц зоз утвердзенима 
препоруками и конструованьом модела зоз хторима би ше 
превозишло проблеми у вязи зоз снованьом, компетенциями 
и вибором членох совитох за медзинационални одношеня. 
Конструованє такого модела очежане пре найменєй два 
причини. Перша ше одноши на описани процивсловносци 
члена 63. Закона о локалней самоуправи, а друга на реалну 
потребу демократского дружтва за афирмацию принципу 
автономиї локалних самоуправох. У тим смислу би требало 
затримац опредзелєнє Закона о локалней самоуправи же 
би препущовала єдинком локалней самоуправи най сход но 
специфичним обставином и потребом гражданох само стой-
но ушорюю компетенциї хтори им зверени.

У тим смислу гражданє и компетентни у мултиетнїчних 
општинох треба же би препознали потребу за уста нов йо ва-
ньо м тих целох и же би ю, у складзе зоз постояцим законом, 
обдумали и реализовали. У зависносци од обставинох, тре-
бало би креировац состав и конциповац роботу тих целох.

У тим смислу, Водзач треба же би бул хасновити 
материял, бо концизовал потерашнї искуства општинох 
у вязи зоз роботу тих целох и на основи нїх предложел 
потенциялни ришеня у вязи зоз ришованьом даєдних отво-
ре них питаньох.

5

Заключеня

Додаток 1
ЕТНЇЧНА СТРУКТУРА 
СЕРБИЇ

Спрам резултатох попису жительства хтори бул на яр 
2002. року, попри 82,9% особох хтори ше вияшнєли 
же припадаю сербскому жительству, 0,92% гражданох 

хтори ше опредзелєли за чарногорске етнїчне походзенє 
и 2,03% жительства хторе ше нє опредзелєло национално 
або ше вияшнєло за реґионалну припадносц, у Сербиї жию 
велї меншински етнїчни заєднїци, односно национални 
меншини, медзи хторима найчисленши Мадяре зоз 293.299 
припаднїками (3,9%), Бошняци зоз 136.087 (2,1%) и Роми 
зоз 108.193 (1,4%).

Етнїчни состав жительства Сербиї спрам попису 
зоз 2002. року (без Косова и Метохиї)

ЕТНЇЧНА
ПРИПАДНОСЦ СЕРБИЯ ЦЕНТРАЛНА 

СЕРБИЯ ВОЙВОДИНА

ВКУПНО 7.498.001 5.466.009 2.031.992

Серби 6.212.838 4.891.031 1.321.807

Чарногорци 69.049 33.536 35.513

Югославянє 80.721 30.840 49.881

Албанци 61.647 59.952 1.695

Бошняци 136.087 135.670 417

ЕТНЇЧНА
ПРИПАДНОСЦ СЕРБИЯ ЦЕНТРАЛНА 

СЕРБИЯ ВОЙВОДИНА

Болгаре 20.497 18.839 1.658

Бунєвци 20.012 246 19.766

Влахи 40.054 39.953 101

Ґоранци 4.581 3.975 606

Мадяре 293.299 3.092 290.207

Македонци 25.847 14.062 11.785

Муслиманє 19.503 15.869 3.634

Нємци 3.901 747 3.154

Роми 108.193 79.136 29.057

Руси 2.588 1.648 940

Руснаци 15.905 279 15.626

Словаци 59.021 2.384 56.637

Словенци 5.104 3.099 2.005

Українци 5.354 719 4.635

Горвати 70.602 14.056 56.546

Чехи 2.211 563 1.648

Други 11.711 6.400 5.311

Нєопредзелєни 107.732 52.716 55.016

Реґионална 
припадносц 11.485 1.331 10.154

Нєпознате 75.483 51.709 23.774

Етнїчна припадносц
Жридло: Сообщенє число 295, Републични завод за статистику, 
Беоґрад, 2003.



��� 64      ���

Серби маю абсолутну векшину у сто дзевец општинох 
у централней Сербиї, Бошняци у трох општинох (Тутин 
94,2%, Нови Пазар 78,2% и Сєница 75,5%), Албанци у 
двох (Прешево 89,1% и Буяновец 54,7%), док Болгаре маю 
єдну општину з абсолутну (Босилеґрад 70,9%) и єдну зоз 
релативну векшину жительства (Димитрвоґрад 49,7%).

Спомедзи других етнїчних заєднїцох, даєдни барз 
дисперзийно населєни – наприклад Роми, док други концен-
тро вани у одредзених реґионох – Влахи у сиверовосточней 
Сербиї.

Численши од други меншинских етнокултурних ґрупох 
то национални заєднїци, односно национални меншини 
Албанцох, Бошняцох, Болгарох, Ромох и Влахох.

У шлїдуюцей таблїчки приказана вкупна и процентуална 
учасц жительства меншинских заєднїцох, односно нацио-
нал них меншинох у жительстве мултиетнїчних општинох 
у Сербиї.

Жительство меншинских заєднїцох
у општинох централней Сербиї

ПШТИНА ВКУПНО
ЖИТЕЛЬОХ

МЕНШИНСКА 
ЗАЄДНЇЦА

ЧИСЛО 
ПРИПАДНЇКОХ 

МЕНШИНС. 
ЗАЄДНЇЦИ

% МЕНШИНСКА 
ЗАЄДНЇЦА

ЧИСЛО 
ПРИПАДНЇКОХ 

МЕНШ.
ЗАЄДНЇЦИ

%

Мачвански округ

Коцелєва 15.636 Роми 826 5,28

Браничевски округ

Ґолубац 9.913 Влахи 870 8,78

ЦЕНТРАЛНА СЕРБИЯ

ПШТИНА ВКУПНО
ЖИТЕЛЬОХ

МЕНШИНСКА 
ЗАЄДНЇЦА

ЧИСЛО 
ПРИПАДНЇКОХ 

МЕНШИНС. 
ЗАЄДНЇЦИ

% МЕНШИНСКА 
ЗАЄДНЇЦА

ЧИСЛО 
ПРИПАДНЇКОХ 

МЕНШ.
ЗАЄДНЇЦИ

%

Жаґубица 14.823 Влахи 3.268 22,05

Кучево 18.808 Влахи 5.204 27,67

Петровец 34.511 Влахи 3.535 10,24

Борски округ

Бор 55.817 Влахи 10.064 18,03 Роми 1.259 2,26

Майданпек 23.703 Влахи 2.817 11,88

Неґотин 43.418 Влахи 3.000 6,91

Заєчарски округ

Болєвац 15.849 Влахи 4.162 26,26 Роми 229 1,44

Заєчарски округ

Нова Варош 19.982 Бошняци 1.028 5,14 Муслиманє 502 2,51

Прибой 30.377 Бошняци 5.567 18,33 Муслиманє 1.427 4,70

Чарногорци 432 1,42

Приєполє 41.188 Бошняци 13.109 31,83 Муслиманє 3.812 9,26

Сєница 27.970 Бошняци 20.512 73,34 Муслиманє 659 2,36

Рашски округ

Нови Пазар 85.996 Бошняци 65.593 76,27 Муслиманє 1.599 1,86

Тутин 30.054 Бошняци 28.319 94,23

Нишавски округ

Долєвац 19.561 Роми 1.049 5,36

Топлицки округ

Житорадя 18.207 Роми 1.142 6,27

Пиротски округ

Бабушница 15.734 Болгаре 1.107   
6,46

Била Паланка 14.381 Роми 1.228   
8,54

Димитровґрад 11.748 Болгаре 5.836 49,68 Югославянє 472 4,02

Ябланицки округ

Бойник 13.118 Роми 1.363 10,39

Медведя 10.760 Албанци 2.816 26,17 Роми 108 1,00

ПШТИНА ВКУПНО
ЖИТЕЛЬОХ

МЕНШИНСКА 
ЗАЄДНЇЦА

ЧИСЛО 
ПРИПАДНЇКОХ 

МЕНШИНС. 
ЗАЄДНЇЦИ

% МЕНШИНСКА 
ЗАЄДНЇЦА

ЧИСЛО 
ПРИПАДНЇКОХ 

МЕНШ.
ЗАЄДНЇЦИ

%

Чарногорци    372   
3,46

Пчиньски округ

Босилеґрад 9.931 Болгаре 7.037 70,86 Югославянє    288 2,90

Буяновац 43.302 Албанци 23.681 54,69 Роми 3.367 8,93

Вранє 87.288 Роми   4.647   
5,32

Прешево 34.904 Албанци 31.098 89,10

Сурдулица 22.190 Роми   2.119 9,55

Жридло: Центер за виглєдованє етницитету, Виглєдованє: Упра вя-
нє у мултиетнїчних општинох, 2004 – 2005.

У етнїчней структури Войводини, попри найчисленшей 
националней заєднїци, значну часц творя припаднїки мен-
шин ских националних заєднїцох. Мадяре, хторх у вкупним 
жительстве Войводини єст 14,3%, абсолутну векшину вит-
ворюю у шейсцох општинох: Канїжи 86,5%, Сенти 80,5%, 
Ади 76,6%, Бачкей Тополї 58,9%, Малим Идьошу 55,9% и 
Чоки 51,6%. Релативну векшину жительства витворюю у 
Бечею – 48,8% и Суботици – 38,5%. Припаднїкох горватскей 
националней заєднїци єст 2,78%, а словацкей 2,79%. Румунох 
єст 1,5%. Ромох 1,43%, Бунєвцох 0,97%, Руснацох 0,77%, 
Македонцох 0,58%, Українцох 0,23%, Муслиманох 0,18%, 
Нємцох 0,16%, Словенцох 0,1%, Албанцох, Болгарох и 
Чехох по 0,08%, Русох 0,05%, Ґоранцох 0,03%, Бошняцох 
0,02% и Влахох 0,01%. Попри тих националних заєднїцох, 
у Войводини ше 2,45% гражданох вияшнєло же припада 

ВОЙВОДИНА

ґу заєднїци Югославянох. У поєдиних локалних заєднїцох 
їх число нє нєзначне, окреме нє у Суботици, дзе их єст 
8.562 або 5,77%, Бачкей Тополї – 831 або 2,17%, Зомборе 
– 5.098 або 5,24 и у Панчеве – 2.992 або 2,35%. У ище 19 
општинох Югославянє творя медзи 1 и 2% жительства и на 
основи того уплївую на формованє општинских совитох за 
медзинационални одношеня.

Окрем припаднїкох мадярскей заєднїци, анї єдна 
меншинска национална заєднїца, односно национална мен-
ши на, нє ма абсолутну векшину у даєдней зоз войводянских 
општинох. Медзитим, векшина войводянских општинох 
мултиетнїчна, односно припаднїки меншинох представяю 
значну часц жительства.

У шлїдуюцей таблїчки приказана национална структура 
меншинских националних заєднїцох у войводянских оп шти-
нох.

Жительство меншинских заєднїцох
у општинох у Войводини

ОПШТИНА ВКУПНО
ЖИТЕЛЬОХ

МЕНШИНСКА 
ЗАЄДНЇЦА

ЧИСЛО
ПРИПАД-

НЇКОХ 
МЕНШИН-

СКЕЙ
ЗАЄДНЇЦИ

%
МЕНШИНСКА

ЗАЄДНЇЦА

ЧИСЛО
ПРИПАД-

НЇКОХ 
МЕНШИН-

СКЕЙ
ЗАЄДНЇЦИ

%

Сивернобачки округ

Бачка Тополя 38.245 Мадяре 22.543 58,9 Югославянє 831 2,17

Горвати 454 1,19 Чарногорци 547 1,43

Мали Идьош 13.494 Мадяре 7.546 55,9 Чарногорци 2.812 20,84

Роми 138 1,02

Суботица 148.401 Мадяре 57.092 38,4 Горвати 16.688 11.25

Бунєвци 16.254 10,9 Югославянє 8.562 5,77

Чарногорци 1.860 1,25

Штредньобанатски округ

ОПШТИНА
ВКУПНО

ЖИТЕЛЬОХ
МЕНШИНСКА 

ЗАЄДНЇЦА

ЧИСЛО
ПРИПАД-

НЇКОХ 
МЕНШИН-

СКЕЙ
ЗАЄДНЇЦИ

%
МЕНШИНСКА

ЗАЄДНЇЦА

ЧИСЛО
ПРИПАД-

НЇКОХ 
МЕНШИН-

СКЕЙ
ЗАЄДНЇЦИ

%

Житиште 20.399 Мадяре 4.017 19,69 Румунє 1.837 9,01

Роми 765 3,75 Югославянє 266 1,30

Зренянин 132.051 Мадяре 14.211 10,76 Румунє 2.511 1,90

Роми 2.471 1,87 Югославянє 2.559 1,94

Словаци 2.403 1,82

Нова Црня 12.705 Мадяре 2.369 18,65 Роми 869 6,84

Нови Бечей 26.924 Мадяре 5.177 19,23 Югославянє 567 2,11

Роми 968 3,60

Сечань 16.377 Мадяре 2.068 12,63 Югославянє 266 1,62

Румунє 642 3,92 Роми 609 3,72

Сивернобанатски округ

Ада 18.994 Мадяре 14.558 76,65 Югославянє 275 1,45

Роми 277 1,46

Канїжа 27.510 Мадяре 23.802 86,52 Роми 530 1,93

Кикинда 67.002 Мадяре 8.607 12,85 Югославянє 1.670 2,49

Роми 1.564 2,33
Нови 
Кнежевац 12.975 Мадяре 3.864 29,78 Югославянє 207 1,60

Роми 655 5,05

Сента 25.568 Мадяре 20.587 80,52 Югославянє 392 1,53

Роми 581 2,27

Чока 13.832 Мадяре 7.133 51,57 Югославянє 228 1,65

Роми 337 2,44 Словаци 201 1,45

Южнобанатски округ

Алибунар 22.954 Румунє 6.076 26,47 Словаци 1.195 5,21

Роми 657 2,86 Мадяре 309 1,35

Била Церква 20.367 Румунє 1.101 5,41 Чехи 814 4,00

Роми 619 3,04 Югославянє 283 1,39

Мадяре  459 2,25

Вершец 54.369 Румунє 5.913 10,88 Югославянє 1,109 1,87

ОПШТИНА
ВКУПНО

ЖИТЕЛЬОХ
МЕНШИНСКА 

ЗАЄДНЇЦА

ЧИСЛО
ПРИПАД-

НЇКОХ 
МЕНШИН-

СКЕЙ
ЗАЄДНЇЦИ

%
МЕНШИНСКА

ЗАЄДНЇЦА

ЧИСЛО
ПРИПАД-

НЇКОХ 
МЕНШИН-

СКЕЙ
ЗАЄДНЇЦИ

%

Мадяре 2.619 4,82 Роми 1.186 2,18

Ковачица 27.890 Словаци 11.455 41,07 Югославянє zz349 1,25

Мадяре 2.935 10,52 Румунє 1.950 6,99

Ковин 36.802 Мадяре 3.408 9,26 Румунє 1.363 3,70

Роми 1.143 3,11

Панчево 127.162 Мадяре 4.037 3,17 Македонци 5.276 4,15

Румунє 4.065 3,20 Словаци 1.578 1,24

Роми 1.392 1,09 Югославянє 2.992 2,35

Пландиште 13.377 Мадяре 1.619 12,10 Македонци 1.297 9,70

Румунє 965 7,21 Югославянє 300 2,24

Словаци 725 5,42 Роми 269 2,01

Заходнобачки округ

Апатин 32.813 Мадяре 3.785 11,54 Горвати 3.766 11,48

Румунє 1.191 3,63 Югославянє 727 2,22

Роми 524 1,60

Кула 48.353 Чарногорци 7.902 16,34 Руснаци 5.389 11,19

Мадяре 4.082 8,46 Чарногорци 1.453 3,01

Горвати 806 1,67 Югославянє 740 1,53

Оджак 35.582 Мадяре 1.572 4,42 Словаци 1.002 2,82

Роми 839 2,36

Зомбор 97.263 Мадяре 12.386 12,73 Югославянє 5.098 5,24

Горвати 8.106 8,33 Бунєвци 2.730 2,81

Южнобачки округ

Бач 16.268 Словаци 3.213 19,57 Горвати 1.389 8,54

Мадяре 992 6,10 Югославянє 805 4,95

Румунє 570 3,50 Муслиманє 216 1,33

Роми 318 1,95

Б. Паланка 60.966 Словаци 5.837 9,57 Мадяре 1.490 2,44

Горвати 982 1,61 Югославянє 1.041 1,71

ОПШТИНА
ВКУПНО

ЖИТЕЛЬОХ
МЕНШИНСКА 

ЗАЄДНЇЦА

ЧИСЛО
ПРИПАД-

НЇКОХ 
МЕНШИН-

СКЕЙ
ЗАЄДНЇЦИ

%
МЕНШИНСКА

ЗАЄДНЇЦА

ЧИСЛО
ПРИПАД-

НЇКОХ 
МЕНШИН-

СКЕЙ
ЗАЄДНЇЦИ

%

Роми 841 1,38

Б. Петровец 14.681 Словаци 9.751 66,42 Югославянє 293 2,00

Беочин 16.086 Роми 1.048 6,51 Словаци 959 5,96

Горвати 757 4,71 Югославянє 861 5,35

Мадяре 288 1,79

Бечей 40.987 Мадяре 20.018 48,84 Югославянє 1.070 2,61

Роми 479 1,17 Горвати 437 1,07

Вербас 45.852 Чарногорци 11.371 24,80 Руснаци 3.765 8,21

Мадяре 2.885 6,29 Українци 975 2,13

Горвати 659 1,44 Югославянє 675 1,47

Жабель 27.513 Руснаци 1.407 5,11 Роми 768 2,79

Мадяре 305 1,11

Нови Сад 299.294 Мадяре 15.687 5,24 Югославянє 9.514 3,18

Словаци 7.230 2,42 Горвати 6.263 2,09

Чарногорци 5.040 1,68

Србобран 17.855 Мадяре 3.920 21,95 Югославянє 462 2,59

Роми 361 2,02
Ср. 
Карловци 8.839 Горвати 753 8,52 Югославянє 254 2,87

Мадяре 215 2,43 Чарногорци 89 1,01

Темерин 28.257 Мадяре 8.341 29,50 Югославянє 407 1,44

Титель 17.050 Мадяре 902 5,29 Югославянє 318 1,87

Роми 229 1,34

Сримски округ

Индїя 49.609 Мадяре 962 1,94 Югославянє 969 1,95

Горвати 1.904 3,84

Ириґ 12.329 Мадяре 816 6,62 Югославянє 295 2,39

Горвати 289 2,34

Стара Пазова 67.576 Словаци 5.992 8,87 Югославянє 754 1,12

Горвати 1.615 2,39 Роми 1.085 1,61

ОПШТИНА
ВКУПНО

ЖИТЕЛЬОХ
МЕНШИНСКА 

ЗАЄДНЇЦА

ЧИСЛО
ПРИПАД-

НЇКОХ 
МЕНШИН-

СКЕЙ
ЗАЄДНЇЦИ

%
МЕНШИНСКА

ЗАЄДНЇЦА

ЧИСЛО
ПРИПАД-

НЇКОХ 
МЕНШИН-

СКЕЙ
ЗАЄДНЇЦИ

%

Шид 38.973 Словаци 2.521 6,47 Горвати 2.086 5,35

Руснаци 1.318 3,38 Югославянє 739 1,90

Жридло: Центер за виглєдованє етницитету, Виглєдованє: Управя -
нє у мултиетнїчних општинох, 2004 – 2005.

Додаток 2
ЗАЩИТА ПРАВОХ
ЦИОНАЛНИХ 
МЕНШИНОХ

Вельо того спомнутого, а иншак обаченого у пракси 
општинских совитох за медзинационални одношеня указує 
же ше компетенциї и пракса тих целох углавним одноша 
на права нациналних меншинох. Робота членох совитох 
за медзинационални одношеня ше и убудуце будзе з 
векшей часци одношиц на розпатранє одлукох скупштинох 
општинох у вязи зоз витворйованьом правох националних 
меншинох. У ствари, тоти цела установени у мултиетнїчних 
општинох у хторих би требало имплементовац и контро ло-
вац витворйованє правох националних меншинох хтори 
им ґарантовани зоз медзинароднима стандардами защити 
меншинох и националним законодавством.

У остатнєй децениї у Европи унапредзени стандарди 
защити правох националних меншинох. Даєдни авторе 
заключую же розвите партикуларне европске право 
пошвецене защити меншинох, як и же пресудни уплїв 
на розвой политичней и правней свидомосци у вязи зоз 
унапредзеньом правох и положеня етнокултурних мен-
ши нох мали европски медзинародни институциї – Совит 
Европи и Оґанизация за безпечносц и сотруднїцтво у 
Европи. Тот процес Совит Европи почал ище 1950. року 
зоз прилапйованьом Конвенциї за защиту людских правох 
и основних шлєбодох, а предлужени зоз приношеньом 
Европскей повелї о реґионалних або меншинских язикох 
(1922) и - три роки после того - з отвераньом за подпис и 
ра ти фикацию Рамиковей конвенциї за защиту националних 
мен шинох, по тераз єдиного мултилатералного инструменту 
за щити правох националних меншинох у Европи.

Европска повеля о меншинских
и реґионалних язикох

Перши инструмент хтори Совит Европи принєсол у 
вязи зоз защиту и очуваньом идентитету етнокултурних мен-
ши нох то Европска повеля о реґионалних и меншинских 
язикох хтору на початку дзевятей децениї ХХ вику ини ци-

МЕДЗИНАРОДНИ СТАНДАРДИ
ЗАЩИТИ ПРАВОХ

НАЦИОНАЛНИХ МЕНШИНОХ

ровала бувша Стаємна конференция, а нєшка Конґрес 
локалних и реґионалних власцох Европи.14 Циль Повелї 
допринєсц зачуваню язичного блага Европи як часци єй 
културного нашлїдства. У тим смислу, держави подписнїци 
Повелї ше обовязую на поднїманє мирох хтори доприноша 
зачуваню и розвою реґионалних и меншинских язикох у 
рижних аспектох приватного и дружтвеного живота. Под 
реґионалнима язиками ше подрозумює тоти язики хтори 
ше бешедує на єдней часци териториї даєдней держави, а за 
меншински язики ше трима язики на хторих бешедую особи 
хтори населєни гомоґено на даєдних подручох и їх число 
менше у одношеню на особи цо бешедую на векшинским 
язику. Цилї Повелї установени на фактох же у каждей 
европскей держави часци жительства бешедую на язикох 
хтори ше розликую од язика хтори ше службено хаснує и на 
хторих найчастейше бешедую припаднїки найчисленшей 
язичней (етнїчней) ґрупи, а же ше меншинским язиком 
нє пошвецує достаточно уваги. Попри тим, даєдни язики 
розширени у вецей державох, так же язик хтори ше службено 
хаснує у єдней, постава меншински у сушедней жеми. Тиж, 
у рамикох єдного язика ше бешедує вецей диялекти хтори 
треба же би мали, у смислу богатства розличносцох, єднаки 
условия за очуванє. 

Европску повелю о реґионалних и меншинских 
язикох Сербия, односно державна заєднїца Сербия и Чарна 
Гора ратификовала 2005. року, а у Скупштини Сербиї и 
Чарней Гори нєодлуга после того прилапене предкладанє 

14 Повеля ступела на моц 1. марца 1998. року, три мешаци после 
того як ю ратификовали пейц держави члени Европи. По тераз 
Повелю ратификовали двацец держави – Австрия, Данска, Финска, 
Єрмения, Голандия, Лихтенштайн, Луксембурґ, Мадярска, Нємецка, 
Норвежска, Горватска, Кипер, Словения, Словацка, Сербия и 
Чарна Гора, Шпания, Шведска, Швайцарска, Україна и Зєдинєне 
Кральовство Велькей Британиї.

мирох и механїзмох зоз хторима ше защицує одредзени 
меншински язики. Зоз документу хтори Министерство 
за людски и меншински права, после консултациї зоз ре-
со рнима министерствами у державох членох, послало 
пар ламенту державней заєднїци у вязи зоз ратификацию 
Повелї мож видзиц же у Сербиї управни орґани одлучели 
же би ше, у смислу Повелї, як реґионални або меншински 
язики тримало: албански, босански, болгарски, мадярски, 
ромски, румунски, руски, словацки, українски и горватски 
язик. У пракси то будзе значиц же тоти язики муша буц 
заступени у явним живоце у општинох дзе припаднїки на-
цио налних меншинох творя 15% жительства або тоти права 
витворюю на основи члена 8. Закона о защити правох и 
шлєбодох националних меншинох и члена 57. Повелї о 
людских и меншинских правох и гражданских шлєбодох 
зоз хторима ше ґарантує витворйованє здобутих правох. По-
при службеного хаснованя язикох, у локалних заєднїцох ше 
будзе имплементовац и шицки други права хтори вязани за 
хасно ванє язикох националних меншинох у образованю, ин-
фор мованю, на локалних и других виберанкох.

Рамикова конвенция за защиту
националних меншинох

З Рамикову конвенцию за защиту националних меншинох 
утвердзени начала и принципи, односно минимум гранїцох 
защити правох националних меншинох яки би держави, 
хтори будучносц видза у рамикох европских интеґрацийних 
цекох, мали обезпечиц припаднїком националних меншинох. 
У тим смислу, одредби Рамиковей конвенциї нє обовязуюци 
за держави подписнїци хторим зохабене дискрецийне право 
утвердзиц модалитети имплементациї єй цильох. Уважуюци 

специфични обставини нє лєм у розличних европских 
реґионох, алє и у каждей держави, як и факт же у рамикох 
СЕ єст держави хтори розлично патра на одношенє етнїчней 
векшини и меншини, Рамикова конвенция утвердзує начала 
и принципи защити меншинох яки примерани ґу началом 
европскей демократиї.

Зоз Конвенцию ше нє ручи конкретни права припаднїком 
националних меншинох, алє ше утвердзує жадани актив-
нос ци и мири хтори би держави требали поднїмац же би 
ше створело условия за защиту и унапредзованє правох 
меншинох. Держави прилапюю тоти обовязки три ма-
ю ци же „защита националних меншинох и права и 
шлєбоди припаднїкох меншинох представяю состойну 
часц медзинародней защити людских правох...“ (член 1), 
як и тото же ше защиту меншинох витворює у рамикох 
„панованя правох, почитованя териториялней цалосносци 
и националней сувереносци державох“ (преамбула). Тота 
остатня констатация, гоч началней провинциєнциї, ви-
пат ра важна, окреме зоз становиска державох, бо виражує 
обо вязку меншинох у поглядзе одношеньох ґу держави 
и єй институцийом. У тим смислу написани и член 20. 
Рамиковей конвенциї, хтори од меншинох вимага почитовац 
на ционалне законодавство и права других, окреме кед при-
пад нїки националних меншинох творя векшину на часци 
териториї даєдней держави.

Шлїдуюци характеристики Рамиковей конвенциї 
отворели приступ ґу дефинициї националней меншини и 
одношеню ґу колективним правом. Гоч у литератури мож 
найсц велї дефинициї поняца националней меншини, 
Рамикова конвенция нє операционализує анї зоз єдну з нїх, 
алє зохабя можлївосц припаднїком меншинох же би ше 
опред зелєли чи жадаю же би ше ґу нїм одношели як ґу таким 
чи нє (член 3). Значи, субєктивни вибор поєдинца повязани 

з обєктивнима критериями хтори релевантни за його иден-
ти тет. З тим у вязи и одношенє ґу колективним правом 
хтори Рамикова конвенция нє спомина, алє з формулацию 
же припаднїк националней меншини витворює права поє-
ди нєчно або „у заєднїци з другима“ отворена можлївосц 
же би ше поєдини права могло заєднїцки односно ґрупно 
витворйовац и реализовац.

Рамикова конвенция препоручує державом:
� стримовац ше од насилней асимилациї националних 

меншинох и стимуловац условия за отримованє роз-
во ю култури и идентитету националних меншинох 
(член 5);

� твориц условия за отворени приступ ґу медийом, 
хаснованє мацеринского язика у приватним и явним 
живоце, образованє на язику меншинох на шицких 
уровньох и дїлотворне участвованє у економским, со-
ция лним и културним живоце и окончованю явних 
роботох (чл. 10-15);

� стримовац ше од поднїманя мирох хторим циль 
пременїц одношеня жительства у подручох дзе биваю 
припаднїки националних меншинох (член 16). У тим 
смислу ше окреме дума на случаї прекраваня постояцих 
єдинкох локалней самоуправи або державней управи 
зоз хотрима ше зменшує здобути або терашнї права 
националних меншинох;

� оможлївиц припаднїком меншинох автономне 
установйованє и отримованє шлєбодних и миро-
лю бивих контактох зоз матичнима жемами, зоз 
свойого боку - пре унапредзованє правох мен ши нох 
- стимуловац и заключовац билатерални и мулти-
кул турални контракти, як и розвивац поза гра нїчне 
сотруднїцтво (чл. 17. и 18).

Имплементацию правох националних меншинох з 
Рамиковей конвенциї у державох подписнїцох провадзи 

Комитет министрох хтори за тоти цилї основал Совитодавни 
комитет чийо члени углядни фаховци у обласци националних 
меншинох. Совитодавни комитет, як нєзависне експертске 
цело, провадзи имплементацию и витворйованє правох на-
ци о налних меншинох у державох подписнїцох Конвенциї нє 
лєм прейґ звитох хтори прикладаю держави и нєвладово орґа-
низациї (shadow report), алє вимага думаня, додатни поя шнєня и 
планує и окончує нащиви пре утвердзованє стану. Державни 
звити маю информациї о поднятих мирох запровадзованя и 
афирмациї начала Рамиковей конвенциї, як и информациї 
о конкретних активносцох яки ше запровадзує през 
релевантни закони и политику. Окремну увагу у тим процесу 
маю нєвладово орґанизациї хтори Совитодавному комитету 
доручую алтернативни звити яки ше розпатра и поровнує зоз 
державним звитом же би ше проблеми мен шин ских заєднїцох 
цо обєктивнєйше, прецизнєйше и ком плетнєйше спатрело. 
На основи анализи державних пода тк ох и информацийох 
яки достати зоз нєзависних жридлох, Совитодавни комитет 
приноши думанє и посила го Комитету ми нистрох.

По тераз Рамикову конвенцию подписала штерацец и 
єдна держава, а ратификовали ю трицец седем держави.

Державна заєднїца Сербия и Чарна Гора поднєсла перши 
звит о имплементациї Рамиковей конвенциї за защиту на-
цио налних меншинох 16. октобра 2003. року, а думанє о 
нїм Совитодавни комитет прилапел на ХVIII схадзки 27. 
новем бра 2003. року.15 Думанє Совитодавного комитету було 
позитивне дзекуюци найбаржей прилапйованю Закона 
о защити правох и шлєбодох националних меншинох и 
Повелї о людских и меншинских правох и гражданских шлє-
бо дох, алє зоз велїма озбильнима препоруками хтори би 
требало сполнїц же би ше предвидзени права витворело. 

Єдинки локалней самоуправи у Сербиї, на основи Закона 
о защити правох и шлєбодох националних меншинох, Повелї 

15 ACF/OP/I(2003)008

о людских и меншинских правох и гражданских шлєбодох и 
особлїво члена 28. Закона о локалней   самоуправи, длужни 
обезпечиц условия за витворйованє правох националних 
меншинох яки спомнути у Рамиковей конвенциї. У вязи зоз 
роботу Совиту за медзинационални одношеня, то значи же 
члени того цела треба же би дали думаня у вязи зоз кажду 
одлуку скупштини општини хтора ше одноши на права 
националних меншинох, односно зоз хтору ше доприноши 
националней ровноправносци, а у случаю же ше ю потупює, 
порушали инициятиву за защиту тих правох.

Билатерални контракти о защити правох 
националних меншинох

Билатерални контракти о защити меншинох то инст-
ру  менти зоз хторима держави медзисобно ушорюю спе ци-
фи чни питаня у вязи зоз правами и статусом нацио нал них 
меншинох. По нєшка у реґионох централней и юговосточней 
Европи контракти заключели: Мадярска – зоз шицкима сво-
їма сушедами; Румуния – попри Мадярскей, и з Україну и Сер-
бию и Чарну Гору; Словения зоз Горватску, Мадярску и Ита-
лию, а Горватска - попри Словениї, и зоз Мадярску, Ита   лию 
и Сербию и Чарну Гору; Польска – з Литванию и Ру   си ю.

Сербия, односно державна заєднїца Сербия и Чарна 
Гора, попри спомнутих контрактох цо заключени з Руму-
нию, Мадярску и Горватску, посцигла и з Македонию спор о-
зу менє о взаємней защити националних меншинох.

Препоруки Високого комесара ОЕБС
Орґанизация за безпечносц и сотруднїцтво у Европи 

(ОЕБС), од закончуюцого Документу зоз схадзки у Хел син-
ки ю (1975), пошвецує увагу защити правох националних 

меншинох. Гоч питаня националних меншинох на схадзкох 
ОСЦЕ нє розпатрани з єднаку увагу, а уплїв тей орґанизациї 
ше нїґда директно нє одношел на тоти питаня, окрем 
у случайох кед медзиетнїчни тензиї загрожовали мир у 
Европи, допринос  мисийох, институцийох и документох 
ОСЦЕ хтори витворели у вязи зоз стандардизацию правох 
националних меншинох очиглядни.

З тим у вязи ОЕБС, после прилапйованя Документу 
зоз схадзки ОЕБС у Хелсинкию 1992. року, установел 
Канцеларию Високого комесара за национални меншини. 
Институция Високого комесара требала мац превентивну 
улогу у ситуацийох хтори би як пошлїдок могли спричинїц 
медзиетнїчни зраженя. Длужносци Високого комесара, 
хто рого ше реґрутує зоз шорох углядних европских дип-
ло  матох и политичарох, то же би правочасно обезпечел 
вчасне спозоренє, а по потреби, и вчасну акцию за зо пе-
ранє зраженя. У пракси то значи же Високи комесар, од-
нос но його канцелария хтора установена у Гаґу, збера и 
прима информациї о питаньох националних меншинох и 
оценює у найвчаснєйшей фази улогу директно умишаних 
бокох, историю и природу конфликту и препоручує мири 
за превозиходзенє таких ситуацийох хтори подрозумюю и 
унапредзенє диялоґу, довирия и сотруднїцтва медзи зра же ни-
ма боками.

Намагаюци ше унапредзиц имплементацию правох 
националних меншинох, Канцелария Високого комесара 
пририхтала препоруки хтори ше одноша на права на обр а-
зованє (1996), службене хаснованє язика (1998) и дїлотворне 
участвованє у явним живоце (1999). Гоч пре по ру ки нє маю 
обовязуюци характер, їх значносц велька за имплементацию 
посцигнутих стандардох на националним, реґионалним 
и локалним уровню. Найчастейше тоти права припаднїки 
националних меншинох витворюю у заєднїци зоз своїма 

сонароднїками у местох и реґийох у хторих век шина бива, а 
ридше у случайох кед вони просторно дис пе зо вани.

� Намагаюци ше обезпечиц витворйованє права на 
образованє, зоз препоруками ше, медзи иншим, 
суґерує мири хтори би требали подняц у локалних 
заєднїцох. У тим смислу, держави би требали створиц 
условия хтори оможлївя установом дзе заступени припаднїки 
националних меншинох же би на обдумани способ участвовали 
у розвою и запровадзованю политики и програмох яки ше одноша 
на образованє меншинох. У тим смислу, держави би требали 
пренєсц одвитуюци овласценя у домену образованя меншинох 
на реґионални и локални власци и так источашнє олєгчац 
участвованє меншинох у процесу оформйованя политики на 
реґионалним и/або локалним уровню. Попри тим, держави 
би требали прилапиц мири зоз хторима би стимуловали 
уключованє родичох и їх можлївосц вибору образовней системи 
на локалним уровню, медзи иншим, и у обласци образованя на 
язику меншини (Гаґ, 1996).

� Улога локалних и реґионалних власцох у процесу 
витворйованя права службено хасновац язик тиж 
апострофована у Препорукох з Осла зоз 1998. року: 
у подручох дзе жиє значне число припаднїкох националних 
меншинох и кед за тото єст очиглядне вимаганє, орґани 
власци длужни оможлївиц викладанє локалних назвох, менох 
улїцох и других топоґрафских знакох и на язику националней 
меншини. Потим, у реґионох и у местох дзе жиє вельке число 
припаднїкох националних меншинох и дзе за тото указанє 
жаданє, вони муша мац право од реґионалних и/або локалних 
власцох и явних установох достац документи и потвердзеня на 
службеним язику або язикох держави и на язикох националней 
меншини. Реґионални и/або локални власци и явни установи 
тиж муша чувац одвитуюцу документацию гражданох и 

на язику националней меншини. Припаднїки националних 
меншинох тиж муша мац одвитуюци можлївосци хасновац 
свой язик у комуникованю з орґанами управи, окреме у реґионох 
и местох дзе виражене таке жаданє и дзе жию у векшим чишлє, 
як и же би у подручох дзе жию преважно або у вельким 
чишлє припаднїки националних меншинох держава 
муши подняц мири зоз хторима обезпечи же би вибрани члени 
реґионалних и локалних державних орґанох могли хасновац 
и язик националней меншини кед робя у таких целох.

� У вязи зоз дїлотворним участвованьом националних 
меншинох у явним живоце, єднака увага пошвецена 
участвованю меншинох у витворйованю власци 
на централним, реґионалним и локалним уровню. 
З тим цильом держави, або и локални влаци, можу 
принєсц окремни мири зоз хторима ше обезпечує 
ґарантовани места за представительох националних 
меншинох у представительних и вивершних целох, 
а можу и виберанкову систему присподобиц так же 
би националним меншином олєгчали представянє и 
уплїв.
З лїстину начишлєних документох хтори представяю 

найзначнєйши инструменти защити правох нацио нал-
них меншинох у Европи нє вичерпани можлївосци 
унапредзеня стану у тей обласци. Реґионални инициятиви, 
мед зисобне сотруднїцтво державох, реґионох и локалних 
власцох установюю стандарди яки присподобени ґу конк-
рет ним обставином, а хтори можу мац за циль унапредзенє 
стану и очуванє идентитету меншинских заєднїцох, прево-
зи ходзенє нєцерпезлївосцох або превентино дїйствовац 
у ситуацийох етнїчних тензийох.

Фундамент уставно-правней защити националних мен-
ши нох у Сербиї представяю права яки припознати зоз:

� Уставну повелю державней заєднїци Сербия  и Чарна 
Гора,

� Повелю о людских и меншинских правох и граж дан-
ских шлєбодох,

� Уставом Сербиї,
� Законом о защити правох и шлєбодох националних 

мен шинох,
� Законом о локалней самоуправи.

Уставна повеля державней заєднїци
Сербия и Чарна Гора

Уставна повеля начално ушорює уставни ґаранциї 
защити правох националних меншинох. У члену 9. 
наглашена обовязка державох членох, Сербиї и Чарней 
Гори, же би „ушорйовали, обезпечовали и защицовали 
людски и меншински права и граждански шлєбоди на своєй 
териториї“, як и же „досцигнути уровень людских и меншинских 
правох, индивидуалних и колективних, як и гражданских шлєбодох 
нє мож зменшовац“.

Зоз шлїдуюцим пасусом истого члена ше утвердзує 
дїлокруг компетенцийох державней заєднїци Сербия и Чарна 

УСТАВНО-ПРАВНЕ ПОЛОЖЕНЄ 
НАЦИОНАЛНИХ МЕНШИНОХ У СЕРБИЇ

Гора у одношеню на витворйованє людских и меншинских 
правох и гражданских шлєбодох: „Сербия и Чарна Гора провадзи 
витворйованє людских и меншинских правох и гражданских шлєбодох 
и обезпечує їх защиту у случаю кед тота защита нє обезпечена у 
державох членох“.

Повеля о людских и меншинских правох  и 
гражданских шлєбодох Устав Сербиї и Закон о 

защити правох и шлєбодох националних меншинох

Дефиниция поняца национална меншина и 
уставно-правни приступ ґу защити правох 
меншинох

Повеля о людских и меншинских правох и гражданских 
шлєбодох вельо детальнєйше утвердзує лїстину правох хтори 
ручени националним мешином. Медзитим, треба спомнуц 
же векшина правох хотри признати зоз тоту повелю уж 
була призната и зоз Законом о защити правох и шлєбодох 
националних меншинох хтори єй предходзел. Повязаносц 
тих двох документох очиглядна и даєдни уставни дефинициї, 
гоч ше их нє  спомина на директни способ у Повелї, превжати 
зоз тексту Закона. У тим смислу зоз Законом о защити правох 
и шлєбодох националних меншинох утвердзене же ше щици 
идентитети меншинских заєднїцох нєзависно од їх числа 
и прилапени отворени приступ дефинованя меншинских 
идентитетох, односно зоз Законом оможлївене же би ше 
розлични похопеня идентитету  могло у найширшим смислу 
звесц под обще поняце националней меншини: „национална 
меншина, у смислу того закона, то кажда ґрупа державянох СР 

Югославиї хтора по численосци досц репрезентативна, гоч представя 
меншину на теритириї СР Югославиї, припада даєдней зоз ґрупох 
жительства хтора у  длугей и моцней вязи зоз територию СРЮ и ма 
прикмети як цо то язик, култура, национална або етнїчна припадносц, 
походзенє або вира, по хторих ше розликує од векшини жительства 
и чийо припаднїки характеристични по бриґи вєдно отримовац 
свой заєднїцки идентитет, уключуюци културу, традицию, язик або 
релиґию. Як национални меншини, у смислу того закона, будзе ше 
тримац шицки ґрупи державянох хтори ше наволую або одредзую як 
народи, национални и етнїчни заєднїци, национални и етнїчни ґрупи, 
националносци и народносци, а сполнюю условия зоз пасуса 1. того 
члена“.16

Устав Сербиї, у поглядзе дефинициї националней 
меншини превозидзени, бо операционализує зоз поняцом 
народносци хторе у фаховей литератури чежко огранїчиц 
и пояшнїц, а у уставним одредзеню би ше мало одношиц 
на меншински национални и етнїчни заєднїци.

Забрана дискриминяциї и мири
афирмативней акциї

Єдно зоз ридких местох коло хторого шицки базични 
документи о защити меншинских правох усоглашени то 
забрана дискриминациї гражданох по гоч якей основи, та и 
по основи раси, етнїчного походзеня, националней при пад-
нос ци, вири, язика.17

Зоз Законом о защити правох и  шлєбодох националних 
меншинох, а познєйше и з Малу повелю, до нашей 

16 „Службени новини СРЮ“, число 11, 27. фебруара 2002.
17 Опать: Повеля о людских и меншинских правох и гражданских 

шлєбодох, член 2; Устав Сербиї, член 13; Закон о защити правох и 
шлєбодох националних меншинох, член 3.

уставно-правней пракси уведзене поняце афирмативней 
акциї, односно позитивней дискриминациї. За розлику 
од Устава Сербиї, тоти документи припознаваю мири 
афир мативней акциї ґу ґрупом чий статус нєвигодни, або 
їх права перманентно загрожени. Интенция законодавца 
така же би ше меншинским ґрупом хтори ше находза у 
нє вигодним положеню оможлївело повласцени условия 
за перовозиходзенє такого стану,  а находзи ше у члену 4. 
Закона чий наслов  глаши Мири за обезпеченє ровноправносци.

Шлєбоди националного опредзельованя и 
виражованя

У Законє о защити правох и  шлєбодох националних 
меншинох, член 5. пасус 1. прокламованє же нїхто нє шме 
прецерпиц чкоду пре свойо националне опредзелєнє и 
виражованє националней припадносци або пре стримованє 
од такого намаганя.

Устав Сербиї у члену 49. прецизує же ше гражданови 
„ручи шлєбоду виражованя националней припадносци и култури...“ 
Зоз тих жридлох Повеля о людских и меншинских правох 
и гражданских шлєбодох достава арґументацию хтора 
по змисту спод шлєбодох и правох яки уж дефиновани у 
предходно спомнутих документох: „Ручи ше шлєбоду виражованя 
националней припадносци. Нїхто нє длужен вияшньовац ше о своєй 
националней припадносци“ (член 48).

У поглядзе шлєбоди опредзелєня и виражованя 
националного идентитету (припадносци) Закон о защити 
правох и шлєбодох националних меншинох предвидзує и 
забрану „реґистрациї припаднїкох националних меншинох хтора 
их, процивно їх волї, обовязує же би ше вияшнєли о своєй националней 
припадносци“ (пасус 2. член 5.), як и забрану „каждей дїї и мири 
насилней асимилациї припаднїкох националних меншинох“ (пасус 
3. истого члена).

Сотруднїцтво меншинох зоз матичнима державами

Член 6. Закона о защити правох и шлєбодох националних 
меншинох ручи припаднїком националних меншинох право 
„шлєбодно засновйовац и отримовац миролюбиви одношеня“, нє лєм 
у државней заєднїци, алє и зоз сонароднїками у иножемстве. 
Основне жридло тей формулациї ше находзи у члену 17. 
Рамиковей конвенциї за защиту правох националних 
меншинох, зоз хторей спомнута формулация превжата.

Длужносци националних меншинох

У Законє о защити правох и  шлєбодох националних 
меншинох обовязки националних меншинох дефиновани 
у смислу почитованя уставного ушореня, начала медзи на-
род ного права и явного морала, цо би ше у пракси мало 
одно шиц на шицки дїї хтори унапрямени на насилне 
валянє уставного ушореня, нарушованє териториялней 
цалосносци жеми, потупйованє ручених правох чловека и 
граж дана и спричиньованє националней, расней и вирскей 
нє церпезлївосци и мержнї (член 7).

Здобути права

Член 8. Закона о защити правох и  шлєбодох на цио-
налних меншинох уводзи до нашей уставно-правней пракси 
институт защити здобутих правох, по хторим припаднїком 
нацио налних меншинох нє мож утаргнуц права яки им були 
припознати з медзинароднима контрактами хтори держава 
по теди подписала и з важацима нукашньо-правнима пред-
пи санями.

У Повелї о людских и меншинских правох тото 
опредзелєнє потвердзене зоз подобну формулацию хтора 

змоцнєна зоз першим пасусом члена 57. у хторим пише: 
„Досцигнути уровень людских и меншинских правох, индивидуалних 
и колективних, нє можж зменшовац.“

Колективни права

Оддзельок Закона о защити правох и  шлєбодох 
националних меншинох – „Права на очуванє окремносцох“ 
облапя права хтори углавним були назначени у скорейших 
уставно-правних ришеньох, алє на квалитетно иншаки 
способ. У ствари, гоч ше и на тим месце права зоз хторима 
ше ушорює защиту окремносцох националних меншинох 
вяже за поєдинца, без сумнїву же слово о правох хтори ше 
одноша на меншински заєднїци. У вязи з тим би требало 
спом нуц же одношенє ґу колективним правом одредзене  на 
початку Закона о защити правох и  шлєбодох националних 
мен шинох, у члену 1. зоз хторим ше виражує його основни 
цилї и идеї: „Зоз тим законом ше реґулує способ витворйованя 
индивидуалних и колективних правох хтори з Уставом СРЮ 
або медзинароднима контрактами ґарантовани припаднїком 
националних меншинох“. И далєй, у пасус 2. истого члена: „Зоз 
тим законом... установює ше инструменти зоз хторима ше обезпечує 
и щици окремни права националних меншинох на самоуправу у 
обласци образованя, хаснованя язика, информованя и култури...“.

У Повелї о людских и меншинских правох и гражданских 
шлєбодох, у члену 47. прецизоване же „припаднїки националних 
меншинох маю индивидуални и колективни права, права хтори 
витворюю поєдинєчно або у заєднїци з другима, у складзе зоз законом 
и медзинароднима стандардами“. Повеля под колективнима 
правами подрозумює „же припаднїки националних меншинох, 
нєпоштредно або прейґ своїх вибраних представительох, участвую у 
процесу одлучованя або одлучую о поєдиних питаньох хтори вязани 
за їх културу, образованє, информованє и хаснованє язика и писма, у 
складзе зоз законом“.

Значи, без сумнїву же ше у пракси уводзи два катеґориї 
хтори по тераз нє були припознати у нашей правней 
системи – колективни права националних меншинох и 
право на самоуправу. Колективни права хтори ше мен ши-
ном припознава у сфери културней автономиї то нїяка нє 
привилеґия и нїч цо припаднїки векшини уж нє витвоюю. 
Слово о универзалних правох хтори треба же би були шиц-
ким ручени и єднак доступни.

Културна автономия

Право на културну автономию националних меншинох 
ушорене зоз членами 9. до 17. Закона о защити правох на-
цио налних меншинох. Тоти права ше одноша на защиту 
етнокултурних характеристикох припаднїкох националних 
мен шинох, односно на афирмацию їх язичних и културних 
правох.

У Повелї о людских и меншинских правох и гражданских 
шлєбодох ясне же слово о „правох на очуванє окремносцох“  
хтори ше одноша: на висловйованє и явне виражованє 
националней и етнїчней, културней и вирскей окремносци; 
на шлєбодне хаснованє свойого язика и писма; на тото же 
у штредкох зоз значну меншинску популацию державни 
орґани водза поступок и на язику националней меншини 
хтора твори значну часц популациї; на школованє на 
своїм язику у державних установох; на тото же  би власне 
мено и презвиско хасновали на своїм язику; на подполне 
и нєпристрасне информованє на своїм язику, уключуюци 
право на виражованє, приманє, посиланє и черанку инфор-
ма цийох и идейох.

Културна автономия националних меншинох у Законє 
о меншинох ше снує на праву припаднїкох националних 
мен шинох шлєбодно виберац и хасновац власне мено и 

мена своїх дзецох, як и уписовац тоти особни мена до явних 
документох, службених евиденцийох и збиркох особних 
податкох – спрам язика и правопису припаднїка националней 
меншини (член 9).

Службене хаснованє язика и писма

Зоз Законом о защити правох и шлєбодох националних 
меншинох превидзене же припаднїки националних менши-
нох можу шлєбодно, приватно и явно, хасновац свой язик 
и писмо. У члену 10. прецизоване колективне право нацио-
налних меншинох же у єдинкох локалней самоуправи, у 
хторих припаднїки одредзеней меншини традиционално 
биваю, мож службено хасновац и язик националней мен-
шини. Шлїдуюци пасус истого члена Закона обовязує 
єдинки локалней самоуправи у хторих жиє вецей як 15% 
меншинского жительства же би оможлївели ровноправне 
хаснованє язика националней меншини хтори ше службено 
хаснує – у управним и судским поступку, у комуникациї 
управних орґанох зоз гражаданами, видаваню полноважних 
особ них документох гражданом на їх мацеринским язику, на 
гла сацких лїсткох и у роботи представительних целох.

Исти член далєй утвердзує способ викладаня надписох 
на язикох меншинох, а опера ше на теди важаци Устав 
СР Югославиї, спрам хторого ше у орґанох союзней 
администрациї службено хасновало язики националних мен-
ши нох хтори, спрам остатнього попису жительства, творели 
2% вкупного жительства жеми. У складзе з институцию 
здобутих правох, исту обовязку би убудуце требало при мен-
ь овац.

У вязи зоз здобутима правами, а з оглядом на виражени 
депопулацийни тренд медзи жительством традиционалних 
мен шинох у Войводини, предвидзене же ше у єдинкох 

локалней самоуправи – у хторих ше язик националней 
меншини хасновало у моменту кед Закон прилапйовани, а 
у вкупним жительстве заєднїци нє мали 15% жительства, тот 
язик и далєй службено хаснує.

Очуванє етнокултурного идентитету 

У Законє о защити правох и шлєбодох националних 
меншинох, зоз членом 12, як нєоцудзиме индивидуалне и 
колективне право националних меншинох - утвердзене 
право на висловйованє, чуванє, пестованє, розвиванє, прено-
шенє и явне виражованє националней и етнїчней, културней, 
вирскей и язичней окремносци. Витворйованє тих правох 
зверене меншинским заєднїцом хтори можу сновац здруженя, 
специялизовани институциї и фондациї чийо цилї роботи 
пошвецени защити етнокултурного идентитету меншинох, 
та держави хтора, у складзе з можлївосцами, участвує у 
финасованю роботи тих институцийох, алє и прейґ уста-
но вох чий є снователь (архиви, институциї за защиту 
памятнїкох култури, музеї) оможлївює представянє културно-
историйного нашлїдства националних меншинох. Уплїв мен-
шинох на представянє їх културох и традициї обезпечени 
з учасцу представительох националних совитох у процесу 
одлу чованя о представяню националних меншинох.

Право на образованє на мацеринским язику

Право на образованє припаднїкох каждей заєднїци 
на своїм мацеринским язику спада до ґрупи правох хтори 
нєдвосмислово припадаю меншинскей заєднїци. Инди ви-
дуалне право граждана на образованє лєм то основа колек-
тивного права хторе вираз волї гражданох же би ше образо-
ва ли на мацеринским язику. Спомнути член 52. Повелї о 
людских и меншинских правох и гражданских шлєбодох  

прецизує же припаднїки националних меншинох маю право 
школовац ше на своїм язику у державних установох, як и 
сновац приватни образовни установи на шицких уровньох.

У Уставе Сербиї ручене право припаднїком народох и 
народносцох образовац ше на мацеринским язику.18

У Законє о защити правох и шлєбодох националних 
меншинох, у члену 13. ше особлїво наглашує же: „припаднїки 
националних меншинох маю право воспитовац ше и образовац на 
своїм язику у институцийох предшколского, основного и штреднього 
воспитаня и образованя“, як и же держава длужна твориц условия 
за орґанизованє образованя за припаднїкох националних 
меншинох або обезпечиц двоязичну наставу або виучованє 
язика националней меншини з елементами националней 
историї и култури.

У шлїдуюцим пасусу того члена ше упутює на институцию 
позитивней дискриминациї (член 4. истого закона), у тим 
смислу же число школярох за хторих ше орґанизує наставу 
на мацеринским язику „може буц менше од минималного числа 
школярох хторе зоз Законом предписане за обезпеченє одвитуюцих 
формох настави и образованя“.

Окрем обовязного основношколского образованя, 
наставу на язикох националних меншинох ше орґанизує и 
на штредньошколским и на високошколским уровню. Тоти 
файти образовних установох, у складзе зоз Законом, можу 
сновац орґанизациї националних меншинох и приватни 
особи, а у їх финансованю можу участвовац домашнї и 
странски орґанизациї, фондациї и правни особи, а держава 
обовязна ошлєбодзиц их од даваньох финансийних сред с-
твох яки обезпечени з донацийох за тоти наменки.19 

За потреби образованя на язикох националних мен ши-
нох школую ше на одвитуюцим високошколских установох 
18 Устав Сербиї, член 32.
19 Закон о защити правох и шлєбодох националних меншинох у 

СРЮ, член 15.

на мацеринским язику або двоязично, учителє и воспитаче 
и наставнїки язикох националних меншинох. У рамикох 
универзитетского образованя хторе орґанизує держава, на 
поєдиних факултетох ше формую лекторати на язикох 
нацио  налних меншинох хтори би мали допринєсц тому же 
би студенти – припаднїки националних меншинох звладали 
фахову теминолоґию на мацеринским язику.20

Закон предписал же представителє националних совитох 
нацио налних меншинох, як цела самоуправи, участвую у 
виробку наставних планох за шицки уровнї и форми настави 
националних меншинох, як и тото же ше дипломи здобути 
у иножемстве, односно у матичних державох националних 
меншинох, припознаваю з одвитуюцу законску процедуру.

Крочай ґу интеґративней мултиетнїчносци законодавец 
направел предписуюци обовязку припаднїкох националних 
мен шинох же би учели сербски язик, як и з остатнїм пасусом 
члена 13. у хторим ше утвердзує найвигоднєйши модел 
образованя у мултиетнїчним и мултикултурним дружтве. Тот 
член глаши: „План и програма роботи у образовних установох и 
школох з наставу на сербским язику, з цильом злєпшованя толеранциї 
ґу националним меншином, треба же би облапел наставну материю 
хтора облапя спознаня о историї, култури и положеню националних 
меншинох, як и други змисти хтори унапредзую медзисобну толе ран-
цию и соживот. На територийох дзе ше  язик националней меншини 
службено хаснує, план и програма у образовних установох и школох 
зоз сербским наставним язиком треба же би оможлївели ученє язика 
националней меншини.“

Право информовац ше на мацеринским язику

Зоз членом 17. Закона предвидзене же  меншини маю 
право на подполне и нєпристрасне обвисцованє на своїм 

20 Ибид, член 14.

язику, хторе подрозумює и право на виражованє, приманє, 
посиланє и черанку информацийох и идейох прейґ преси и 
других средствох информованя.

Окрем того же меншини можу самостойнє сновац свойо 
медиї, Закон предвидзує обовязку держави же би у прог-
рамох радия, телевизиї и явного сервису обезпечела инфор-
мативни, културни и образовни змисти на язикох нацио-
налних меншинох.

Устав Сербиї ше нє занїма у поєдиносцох зоз проблемом 
информованя на язикох националних меншинох, алє зоз 
членом 46. гражданом начално ручи шлєбоду преси и других 
формох явного информованя.

У Повелї о людских и меншинских правох и гражданских 
шлєбодох меншином припознате право на подполне и 
нєпристрасне информованє на мацеринским язику.

Хаснованє националних символох 

У Повелї о людских и меншинских правох и гражданских 
шлє бодох виражене право припаднїкох националних мен-
ши нох хасновац свойо символи на явних местох.

У Уставе Сербиї ше нє предписує способ хаснованя 
сом волох националних меншинох, алє у Законє о защити 
правох и шлєбодох националних меншинох припознате при-
пад нїком националних меншинох право вибрац и хасновац 
национални символи и ознаки хтори нє шму буц идентични 
символом або ознаком других, односно їх матичних державох. 
Зоз Законом предвидзене же ше коло символох и ознакох 
нацио налних меншинох, хтори мож викладац на державни 
швета и швета националних меншинох на явних местох и 
уста новох з явнима овласценями – у местох у хторих ше язик 
националней меншини службено хаснує, обовязно виклада 
ознаки и символи держави члена.



Дїлотворне участвованє представительох 
националних меншинох у одлучованю о питаньох 
окремносци у власци и у управи

Фундаментална подпора дїлотворного участвованя 
националних меншинох у одлучованю о защити їх окрем-
носцох то право на самоуправу хторе ше витворює 
прейґ институцийох националних совитох националних 
меншинох.21 Национални совити ше формує пре вит во-
рйо ванє права на самоуправу у обласци хаснованя язика и 
писма, образованя, информованя и култури и як таки, вони 
участвую у процесу одлучованя або одлучую о питаньох зоз 
тих обласцох и сную одвитуюци установи.

Орґани держави або териториялней и локалней само-
управи длужни, кед приноша одлуки у вязи зоз спомнутима 
питанями, вимагац думанє националного совиту одредзеней 
на ционалней меншини. Часц роботох у вязи зоз спомнутима 
дїялносцами мож звериц и националним совитом нацио-
налних меншинох, а держава обезпечує средства за вит во-
рйо ванє тих дїялносцох.

Дїлотворне участвованє меншинох у политичним живоце 
ше витворює у єдинкох локалней самоуправи у хторих 
национални меншини маю значнєйшу учасц у вкупним 
жительстве. У тих општинох припаднїки националних мен-
шинох, у складзе з общима правилами яки важа при виборе 
за одборнїкох у єдинкох локалней самоуправи, можу пред-
кла дац кандидатох и лїстини кандидатох и виберац своїх 
пред ставительох до општинских скупштинох. Поштредно, 
припа днїки националних меншинох у политичним живоце 
општинох участвую и як одборнїки хтори вибрани зоз 
лїстинох других политичних партийох.

21 Член 19. Закона о защити правох и шлєбодох националних 
меншинох.

��� 95 ���



��� 96      ���

На виберанкох за одборнїкох у Скупштини АП Вой во-
ди ни, хтори отримани у септембре 2004. року, першираз на 
даєдних виберанкох у Сербиї применєни мири афирмативней 
акциї ґу политичним партийом  националних меншинох. У 
ствари, виберанки отримани по комбинованей виберанковей 
сис теми, без цензуса за политични партиї националних мен-
шинох, а за нїх зменшане и число подписох хтори треба 
приложиц ґу виберанковей лїстини зоз 6.000 на 3.000. Мед-
зитим, успих на виберанкох витворели лєм припаднїки 
мадя рскей националней меншини чийо политични партиї 
освоєли шейсц одборнїцки места зоз пропорционалней и 
пейц зоз векшинскей лїстини.

Права националних меншинох
у локалних самоуправох

Зоз Законом о локалней самоуправи22 предвидзене же 
єдинки локалней самоуправи, медзи своїма жридловима 
ком петенциями, маю и обовязку старац ше „о защити и 
витворйованю особних и колективних правох националних мен ши-
нох и етнїчних ґрупох“ (член 18. точка 28) и „утвердзовац язики и 
писма националних меншинох хтори ше службено хаснує на тери то-
риї општини“ (член 18. точка 29).

У пракси то значи же ше компетенциї єдинкох локалней 
само управи у вязи зоз правами националних меншинох 
одноша на снованє и роботу установох и орґанизацийох у 
обласци образованя, защити културних доброх, роботи биб-
лио текох, музейох и других установох култури, обезпеченя 
явного информованя, уводзеня язикох и писмох националних 
мен шинох до явней комуникациї и друге.

22  „Службени глашнїк РС“, число 9/2002 и 33/2004.

Так формуловани жридлови компетенциї општинох 
подрозумюю же єдинки локалней самоуправи у Сербиї муша 
обезпечиц запровадзованє и защиту правох националних 
меншинох яки ґарантовани з уставно-правну систему жеми. 
У пракси то значи же би єдинки локалней самоуправи мали 
обезпечиц условия за запровадзованє защити правох и за 
очуванє и унапредзенє идентитету националних меншинох 
хтори биваю на єй териториї. Гоч з основним законом у 
тей обласци – зоз Законом о защити правох и шлєбодох 
националних меншинох - предвидзене же ше щици иден-
ти тети меншинских заєднїцох и же критерий числовосци у 
вязи зоз тим нє ма пресудни уплїв у витворйованю правох, 
у пракси єст одвитуюци критериї на основи хторих єдинки 
локал ней самоуправи длужни поднїмац активносци у вязи 
зоз своїма жридловима компетенциями.

Закон о защити правох националних меншинох 
утвердзує обовязку општинох дзе жиє 15% жительства 
хторе припада єдней националней меншини же би уведли 
службене хаснованє язика тей меншини. Зоз Законом о 
основней школи тиж предписани условия у поглядзе числа 
школярох за хторих ше орґанизує даєдну зоз формох настави 
на язикох националних меншинох.

Право службено хасновац язик то єдно з елементарних 
правох хторе национални меншини витворюю у вязи з 
очуваньом свойого идентитету. Проблеми у вязи з импле-
мен тацию права меншинох службено хасновац язик барз 
обачлїви и, по правилу, спричинюю тензиї и поремеценє 
мед зинационалних одношеньох. Витворйованє того права 
зверене єдинком локалней самоуправи як їх жридлова ком-
пе тенция.

Службене хаснованє язика прецизоване зоз Законом о 
службеним хаснованю язика и писма Републики Сербиї: „На 
подручох Републики Сербиї дзе жию припаднїки народносцох, службено 

ше хаснує источашнє зоз сербским язиком и язики и писма народносцох, 
на способ як утвердзене зоз тим законом“, а у АП Войводини и зоз 
Статутом Автономней Покраїни зоз хторим ше покраїнски 
орґани обовязую „обезпечиц службене хаснованє, источашнє зоз 
сербскогорватским язиком, и мадярского, словацкого, румунского и 
руского язика и їх писмох и язикох и писмох других народносцох, на 
способ як утвердзене зоз законом“.23

Єдинком локалней самоуправи зохабена можлївосц же 
би, у местох дзе национални меншини доминантни у попу-
ла цийней структури, зоз статутом реґуловали хаснованє 
язикох народносцох.

У складзе з одредбами Устава и Закона, кед ше службено 
хаснує язик националней меншини, текст на тим язику ше 
пише под текстом на сербским язику або зоз правого боку 
од нього, у истей форми и велькосци буквох.

Зоз членом 7. Закона о службеним хаснованю язика и 
писма одредзене же  ґеоґрафски назви и власни мена у явних 
над писох нє мож заменьовац з другима назвами, та ше их так 
муши писац на язику меншинох, у складзе зоз правописом 
того язика.

Зоз членом 12. Закона утвердзене же ше першоступньови 
управ ни, виновни, парнїчни або други поступок водзи на 
серб ским язику, алє го мож водзиц и на язику меншини 
хтори ше службено хаснує. Кед институция хтора водзи 
поступок компетентна за вецей национално гетероґени оп-
шти ни, поступок мож водзиц на мацеринских язикох за при-
паднїкох меншинох хтори маю стаємне место биваня на те-
ри т ориї општини.

На подручох дзе ше язики меншинох нє хаснує службено 
у установох хтори компетентни за водзенє поступкох, 
длужни су припаднїком меншинох допущиц хаснованє 

23 Статут АП Войводини, член 10. пасус 4, „Службени новини АПВ“, 
число 17/1991

мацеринского язика и писма, на тим язику подношиц молби, 
притужби, поднєски и предкладаня и на тим язику доручовац 
им судски и други управни списи.

У општинох дзе ше язики меншинох службено хаснує, 
на вимаганє припаднїкох меншини, на мацеринским язику 
ше видава свидоцтва о здобутим образованю, як и други 
явни документи. У тих општинох предписану евиденцию 
ше водзи и на язикох меншинох, а формулари ше друкує 
двоязично – на сербским язику и на язику меншини хтори 
ше службено хаснує (член 18). 

Значне напредованє у нормативним и фактичним 
смислу представя Одлука Скупштини Автономней Покраїни 
Войводини о блїзшим ушорйованю поєдиних питаньох 
службеного хаснованя язикох и писмох националних мен-
ши нох на териториї АП Войводини, хтора принєшена 15. 
мая 2003. року. З Одлуку ше прецизнєйше ушорює поєдини 
питаня з обласци службеного хаснованя язикох и писмох на-
цио налних меншинох на териториї АП Войводини: способ 
витворйованя ровноправного службеного хаснованя язикох и 
писмох националних меншинох у роботи орґанох Покраїни, 
орґанох и орґанизацийох єдинкох локалней самоуправи, у 
орґанизацийних єдинкох орґанох державней управи, явних 
подприємствох, установох и службох хтори основани за цалу 
територию Републики Сербиї, а чийо ше шедзиско находзи 
на териториї Покраїни; право на вибор и хаснованє особного 
мена припаднїкох националних меншинох, як и на видаванє 
явних документох и других документох хтори од интереса за 
витворйованє зоз законом утвердзених правох гражаданох; 
хаснованє язика у обласци привреди и услугох, виписованє 
назвох местох, других ґеоґрафских назвох, назвох площох и 
улїцох, назвох орґанох, орґанизацийох и фирмох, обявйованє 
явних поволанкох, обвисценьох и спозореньох за явносц, як 
и виписованє других явних надписох; условия за уводзенє 

ровноправного хаснованя язикох и писмох националних 
меншинох у єдинкох локалней самоуправи; подношенє 
Скуп  штини АП Войводини звитох о витворйованю права 
служ  бено хасновац язики и писма националних меншинох 
и друге.

Скупштина АП Войводини принєсла и Одлуку о веце-
йязичних формуларох виводох зоз матичних кнїжкох и о 
способе уписованя до нїх,24 на основи хторей ше формулари 
за уписованє до матичних кнїжкох друкує двоязично – на 
сер  бским язику и на язикох националних меншинох.  До ма-
тич них кнїжкох ше текст на язику националней меншини 
уписує до формулара под текстом на сербским, а виводи зоз 
мати чних кнїжкох ше видава двоязично.

Обовязки єдинкох локалней самоуправи у вязи зоз 
витворйованьом права службено хасновац язики на цио-
нал них меншинох предвидзени и зоз членом 60. пасус 6. 
За кона о виборе народних посланїкох, зоз хторим утвер-
дзене же ше у „општинох дзе ше службено хаснує язики 
националних меншинох гласацки лїстки друкує и на тих 
язикох“, а виберанкови орґани маю обовязку друковац 
записнїки о роботи виберацких одборох у тих општинох и 
на меншинских язикох. На концу, зоз членом 100. истого 
закона овласцени надпатраюци одбор за виберанкову кам-
паню же би пред державнима орґанами иницировал пору-
шо ванє поступку процив особох хтори у виберанковей кам-
панї зоз своїм справованьом поволовали на насилство або 
ши ренє националней або вирскей мержнї.

У вязи зоз тима компетенциями єдинкох локалней само-
управи, требало би спомнуц же ше их розлично витворює 
у розличних подручох Сербиї. Високи стандарди витворени 
у Войводини, у чиїх єдинкох локалней самоуправи ше поє-
ди ни права, хтори условени зоз числовим потенциялом 
24 Службени новини АП Войводини“, число 1/2001 и 8/2003.

меншинох, витворює без огляду на тото же поєдини 
мен шински заєднїци демоґрафски спод минимуму яки 
предписани зоз законом.

Язики и писма хтори ше, окрем сербского язика и 
кирилици, службено хаснує у локалних самоуправох у 

АП Войводини

1. Ада мадярски

2. Алибунар румунски и словацки

3. Апатин мадярски и словацки

4. Бач мадярски и словацки

5. Бачка Паланка словацки

6. Бачка Тополя мадярски, руски и словацки

7. Бачки Петровец словацки

8. Била Церква мадярски, румунски и чески

9. Беочин словацки

10. Бечей мадярски

11. Вербас мадярски и руски

12. Вершец румунски и мадярски

13. Жабель руски

14. Житиште мадярски и румунски

15. Зомбор мадярски

16. Зренянин мадярски, румунски и словацки

17. Канїжа мадярски

18. Кикинда мадярски

19. Kовин

20. Ковачица словацки, мадярски и румунски

21. Кула руски, мадярски

22. Мали Идьош мадярски

23. Нова Црня мадярски

24. Нови Бечей мадярски

25. Нови Кнежевац мадярски

26. Нови Сад (город) мадярски, словацкии руски

27. Оджак мадярски и словацки

28. Пландиште мадярски, словацки и румунски

29. Сента мадярски

30. Сечань мадярски и румунски

31. Србобран мадярски

32. Стара Пазова словацки

33. Суботица мадярски и горватски

34. Темерин мадярски

35. Титель мадярски

36. Чока мадярски

37. Шид словацки и руски

У других подручох Сербиї єст проблеми у вязи зоз 
витворйованьом правох националних меншинох. У санд-
жацких општинох ше спомалшено и з велькима оду пе ра-
нями векшинского народу и його традиционалних инсти-
ту цийох витворює права яки ґарантовани зоз законом 
служ бено хасновац язики и писма, образованє, защиту 

културних доброх. Тота напартосц обачлїва у факту же 
општини Нови Пазар, Тутин и Сєница, у хторих локалну 
власц витворюю бошняцки политични партиї, принєсли 
одлуки о службеним хаснованю босанского язика, алє тото 
ище нє зробели општини Приєполє и Прибой хтори би, 
кед же би стриктно почитовали Закон о защити правох и 
шлєбодох националних меншинох, Закон о службеним хас-
но  ваню язикох и писмох и Закон о локалней самоуправи, 
тото требали зробиц.

У вязи з витворйованьом права на образованє на язикох 
нац ио налних меншинох, єдинки локалней самоуправи 
маю значни овласценя хтори виходза зоз Закона о основох 
обра зованя и воспитаня. Окрем общих одредбох о єднакей 
дос тупносци образованя за шицких гражданох, розвиваню 
кул тури и традициї националних меншинох, забрани дис-
кри   минациї школярох на основи расней, националней або 
етнїчней припадносци, права националних меншинох же 
би наставу часточнє або у подполносци провадзели на мац-
е ринским язику и права националних совитох нацио нал  них 
меншинох же би предложели єдного кандидата за Наци  онални 
просвитни совит, предвидзени и конкретни ком  пе тенциї 
и обовязки локалних самоуправох у вязи з обра  зованьом у 
локалней заєднїци. Єдинка локалней само управи може 
основац предшколску, основношколску и штре д ньошколску 
установу, як и з актом о мрежи установох пла новац число и 
просторни розпорядок установох. Акт о мре жи дзецинских 
заградкох и основних школох приноши скуп  штина општини 
на основи критерийох хтори предписує Вла да, а согласносц на 
акт о мрежи основних школох дава Мин и стерство просвити 
и спорту Влади Републики Сербиї. Окрем того, локална 
самоуправа може зоз согласносцу Мини    стерства орґанизовац 
же би образовна установа окон чо    вала дїялносц у видвоєним 
оддзелєню вонка зоз свойого шедзиска.

У вязи зоз витворйованьом права националних мен ши-
нох образовац ше на мацеринским язику, єдинки локалней 
самоуправи маю важну компетенцию у вязи з менованьом и 
розришеньом орґана управяня образовней установи у хторим 
трецину членох предклада єдинка локалней самоуправи.25

На концу, єдинка локалней самоуправи длужна учас тво-
вац у финансованю дїялносцох установох чий є сно ва тель.

Розвита система образованя на язикох националних 
меншинох ше витворює у АП Войводини, дзе ше тоту форму 
настави, у складзе з условиями яки предписани зоз законом, 
орґанизує у подполносци на язику националней меншини, 
двоязично и зоз провадзеньом предмету Мацерински язик 
з елементами националней култури. У осем основних шко-
лох наставу ше орґанизує виключно на мадярским, на 
словацким у пейцох, на румунским у штирох и на руским у 
єдней школи. У ище 92 основних школох (27%) наставу ше 
орґанизує двоязично, а у шейсцох школох троязично – на 
сербским и на язикох националних меншинох.

Наставу на язикох националних меншинох у штреднїх 
школох ше орґанизує на основи Закона о штреднєй школи 
и Закона о основох системи воспитаня и образованя, по 
хторих ше тоту форму орґанизує кед ше за тото вияшня 
найменєй 15 школяре у оддзелєню першей класи. У АП Вой-
водини тото право мож припознац и за менше число шко-
лярох, кед ше достанє согласносц покраїнского секретара за 
образованє и културу. У войводянских штреднїх школох нас-
таву ше орґанизує и на мадярским, словацким, румунским и 
руским язику. На язикох националних меншинох наставу ше 

25 Закон обявени у „Службеним глашнїку РС“, число 62/2003 и 
64/2003, а ступел на моц 25. мая 2003. року. Закон о вименкох и 
дополнєньох Закона о основох системи образованя и воспитаня 
обявени у „Службеним глашнїку РС“, число 58/04 и 62/04 од 28. 
мая 2004. року, а ступел на моц 5. юния 2004. року.

орґанизує у 17 єдинкох локалней самоуправи, односно у 39 
штреднїх школох, зоз хторих 14 ґимназиї, 24 фахови и єдна 
уметнїцка школа.

Медзитим, у поєдиних подручох Сербиї и вецей єдинкох 
локалней самоуправи ше нє запровадзує мири защити 
колективних правох националних меншинох яки пред-
пи сани зоз законом. Причини такого стану розлични. У 
даєдних општинох нєт интересованя гражданох припаднїкох 
националних меншинох хасновац даєдни зоз правох хтори 
им припадаю. Нє углїбююци ше до причинох и мотивох 
припаднїкох националних меншинох прецо нє витворюю 
даєдни зоз колективних правох, треба констатовац же то 
леґитимне кед одлука принєшена зоз шлєбодну волю, без 
уплїву и прицискох локалней векшини на ню. У других 
општинох єст одупераня векшини припознац права 
припаднїком националних меншинох, бо таки тенденциї 
рахую як дезинтеґративни, нє лєм у поглядзе єдинства шир-
шей дружтвеней заєднїци, алє и у одношеню на сербски 
национални корпус.

У таких локалних самоуправох хибя програми едукациї 
гражданох о вредносцох интеґративного мултикултурализма 
и вшелїяк - знаня општинских власцох о управяню у мулти-
етнїчних штредкох. На концу, стриктна применка закона у 
поєдиних подручох би могла условиц и погоршанє мед зи-
етнїчних одношеньох и дестабилизовац обставини у реґионє. 
У таких случайох нєобходне подняц активносци у вязи зоз 
сензибилизацию гражданох за превозиходзенє терашнїх 
анимозитетох и зочованьом з подїями зоз прешлосци.

Значи, у єдинкох локалней самоуправи, спрам терашнїх 
законох, национални меншини би требали витворйовац 
векшину правох хтори ше одноша на їх културну автономию 
– образованє, информованє, хаснованє мацеринского язика 
у явней комуникациї, защиту и унапредзенє културного 

идентитету. О даєдних зоз тих правох єдинки локалней 
самоуправи самостойнє одлучую и прето то sine qua non 
витворйованя правох меншинох и основа розвою локалней 
демократиї, препознаванє интересу локалней заєднїци, 
уключованє националних меншинох як заєднїци до того 
процесу. Розвиванє механїзмох же би локална меншина 
дїлотворно участвовала у дефинованю своїх потребох и же 
би уплївовала на їх витворйованє то шлїдуюци крочай ґу 
запровадзованю нє лєм припознатих правох, алє и пос ци го-
ва ню стабилних медзиетнїчних одношеньох. Праве прето би 
ше нє требали зявйовац приклади нєдобрей пракси у гевтих 
сеґментох защити меншинских правох хтори би єдинки 
локалней самоуправи мали имплементовац у рамикох своїх 
жридлових, значи директних, компетенцийох.

З тим у вязи би требало спомнуц ище даскельо члени 
Закона о локалней самоуправи, хтори зохабяю општином 
досц простору за ушорйованє питаньох у тей обласци, алє 
и предвидзую одредзени корективни механїзми у смислу 
можлївого потупеня правох у вязи зоз националну або вирску 
ров ноправносцу. Єдинки локалней самоуправи самостойнє, 
алє зоз согласносцу компетентного орґана державней упра-
ви, приноша статути и други акти зоз хторима ше утвер дзує 
сом воли, швета, назви улїцох, площох и часцох насе лє них 
мес тох, а кед змист одредбох статутох або других спом ну-
тих актох нє одвитує историйним або стварним фактом, або 
кед ше з нїма потупює национални и вирски чувства, мини-
стерство за локалну самоуправу длужне у чаше 30 дньох по 
приманю статута або документу соглашиц ше з нїм або нє.26

Далєй, на основи Закона о локалней самоуправи, шицким 
гражданом, та и националним меншином, оможлївене защиту 
и витворйованє своїх правох иницировац з нєпоштредним 
гражданским анґажованьом, през „гражданску инициятиву, 
збор гражданох и референдум“ (член 65).

26  Член 121. Закона о локалней самоуправи



��� 107 ���

Тиж, зоз членом 126. Закона предвидзене у єдинкох 
локалней самоуправи снованє гражданского бранїтеля 
– омбудсмана – чия функция  „защицовац индивидуални и 
колек тивни права и интереси гражданох, так же окончує 
общу котролу роботи управи  и явних службох“ (член 126).

Институция омбудсмана у Сербиї установена зоз 
Законом о защитнїкови гражданох, а имплементована є зоз 
сно ваньом омбудсмана у Войводини.

Спрам Закона о защитнїкови гражданох, тота инс ти-
туция дефинована як „нєзависни державни орґан хтори 
защицує право гражданох и контролує роботу орґанох дер-
жав ней управи...“ У вязи з тим, а особлїво у вязи зоз роботу 
општинских одборох за медзинационални одношеня 
важне спомнуц же медзи орґанизацию и структуру роботи 
републичного защитнїка гражданох важне место забераю 
роботи у вязи зоз защиту правох националних меншинох. 
Окрем того, треба спомнуц же - у складзе зоз Повелю о 
людских и меншинских правох и гражданских шлєбодох 
-Скупштина АП Войводини 23. децембра 2004. року уста-
но вела покраїнского омбудсмана хтори ше, медзи иншим, 
занїма и зоз правами националних меншинох.

На концу, на основи члена 12. Закона о локалней само-
управи, єдинки локалних самоуправох ше можу здружовац 
пре витворйованє планох и програмох розвою, як и пре 
витворйованє других потребох од заєднїцкого интересу, 
а оможлївене им сновац свойо здруженя, сотрудзовац з 
єдинками локалних самоуправох у других державох и здру-
жовац ше до медзинародних орґанизацийох.

Спрам члена 118. Закона о локалней самоуправи, у 
службених просторийох єдинкох локалней самоуправи 
мож викладац лєм державни символи и символи єдинки 
локалней самоуправи. Медзитим, спрам Закона о защити 



��� 108      ���

пра вох и шлєбодох националних меншинох, хтори би 
требал буц у правней системи держави „старши“, односно 
моц нєйши, з оглядом на тото же го вигласал дакедишнї со-
юз ни парламент, у члену 16. предвидзене же „символи и 
ознаки националних меншинох мож службено викладац на  
державни швета и швета националних меншинох на буд и-
нкох и у просторийох локалних и орґанизацийох з явнима 
овласценями у подручох дзе ше язик националней меншини 
службено хаснує“. Своєчасно Министерство за людски права 
и права националних меншинох поднєсло уставну жалбу 
Уставному суду же би ше тоти одредби усоглашело, алє нє 
познате же чи Уставни суд вообще о тим одлучовал.

На концу, Закон о защити правох и шлєбодох нацио-
налних меншинох ма член хтори обовязує орґани власци, 
а и єдинки локалней самоуправи, же би приношели пред-
пи саня и поєдинєчни правни акти и поднїмали мири пре 
посцигованє полней и ефективней ровноправносци медзи 
припаднїками националних меншинох и припаднїками век-
шинскей нациї. Окреме наглашене же ше тоти мири поднїма 
у вязи зоз злєпшованьом положеня особох  ромскей нацио-
налней меншини. У вязи зоз поднїманьом тих мирох єдинки 
локалней самоуправи буду мац нагоду креировац локалну 
политику хтора треба же би обезпечела окремни условия 
за розвой поєдиних националних заєднїцох. У вязи з тим 
можлїве же скупштини општинох буду приношиц одлуки 
хтори  превозиду змист правох хтори ше одноша на защиту 
идентитету националних меншинох и хтори унапрямени 
ґу социялно-економскей сфери. У тим смислу би требало 
водзиц рахунку о тим же члени Совиту за медзинационални 
одно шеня буду мушиц давац думаня нє лєм о барз чув стви-
тель них проблемох, алє и о питаньох зоз широкого кругу 
дїялносцох єдинкох локалней самоуправи.

Други жридла правней защити правох 
националних меншинох у Сербиї

� Закон о службеним хаснованю язика и писма 
(„Службени глашнїк РС“, число 45/91, 53/93, 67/93 и 
48/94)

� Закон о основох системи образованя и воспитаня 
(„Службени глашнїк РС“, число 62/2003, 64/2003, 
58/2004, 62/2004 и 79/2005)

� Закон о дружтвеним стараню о дзецох („Службени 
глашнїк РС“, число 49/92, 29/93, 53/93, 67/93, 28/94, 
47/94, 48/94, 25/96, 29/1001, 16/2002 и 62/2003)

� Закон о основней школи („Службени глашнїк РС“, 
число 50/92, 53/93, 67/93 и 48/94)

� Закон о штреднєй школи („Службени глашнїк РС“, 
число 50/92, 53/93, 67/93, 48/94, 24/96, 23/2002 и 
25/2002)

� Закон о високим образованю („Службени глашнїк РС“, 
число 76/2005)

� Закон о учебнїкох и других наставних средствох 
(„Службени глашнїк РС“, число 29/93)

� Закон о дїялносцох од общого интересу у обласци 
култури („Службени глашнїк РС“, число 49/92)

� Закон о державних и других шветох у Републики 
Сербиї („Службени глашнїк РС“, число 43/2001)

� Закон о особней леґитимациї („Службени глашнїк РС“, 
число 15/74, 54/77, 57/80, 45/85 и 40/88 и „Службени 
глашнїк РС“, число 53/93, 67/93, 48/94, 17/99 и 
33/99)

� Виновни законїк („Службени глашнїк РС“, число 
85/2005 и 88/2005)

� Закон о явним информованю („Службени глашнїк РС“, 
число 43/2003 и 61/2005)

� Закон о виборе народних посланїкох („Службени 
глашнїк РС“, число 35/2000, 69/2002, 57/2003, 
72/2003, 18/2004 и 85/2005)

� Закон о библиотецкей дїялносци („Службени глашнїк 
РС“, число 34/94)

� Закон о утвердзованю одредзених компетенцийох 
автономней покраїни („Службени глашнїк РС“, число 
6/2002)

� Закон о защитнїкови гражданох („Службени глашнїк 
РС“, число 79/2005)

� Одлука о вецейязичних формуларох виводох зоз 
матичних кнїжкох и способе уписованя до нїх 
(„Службени глашнїк РС“, число 1/2001 и 8/2003)

� Одлука о блїзшим ушорйованю поєдиних питаньох 
службеного хаснованя язикох и писмох националних 
меншинох на териториї Автономней Покраїни Вой-
во дини („Службени новини АПВ“, число 8/2003 и 
9/2003)

� Правилнїк о способе роботи скупштинох електорох 
за вибор совитох националних меншинох („Службени 
новини СРЮ“, число 41/2002)

� Уредба о формованю Совиту Републики Сербиї за 
национални меншини („Службени глашнїк РС“, число 
104/2004)

